
 

2022-Cİ İL ÜZRƏ AZƏRBAYCANDA İNSAN 

HÜQUQLARI VƏZİYYƏTİNƏ DAİR HESABAT  

QISA İCMAL 

Azərbaycan Konstitusiyası prezident idarəetmə üsuluna malik respublikanı nəzərdə 

tutur. Qanunvericilik hakimiyyətini Milli Məclis həyata keçirir. Prezidentlik 

hakimiyyətin əsas qolu olub, məhkəmə və qanunvericilik hakimiyyətindən 

üstündür. 2020-ci ilin fevralında hökumət Milli Məclisə seçkilər keçirdi. Avropa 

Təhlükəsizlik və Əməkdaşlıq Təşkilatının (ATƏT) seçkiləri müşahidə missiyası 

Milli Məclisə seçkilərin və 2018-ci il prezident seçkilərinin seçkilərdə həqiqi 

rəqabətin qarşısını alan məhdudlaşdırıcı qanunvericilik çərçivəsində və siyasi 

mühitdə baş tutduğu qənaətinə gəlib. 

Daxili İşlər Nazirliyi (DİN) və Dövlət Təhlükəsizliyi Xidməti (DTX) ölkədə 

təhlükəsizliyə cavabdehdirvə birbaşa Prezidentə tabedirlər. Daxili İşlər Nazirliyi 

yerli polis qüvvələrinə nəzarət edir və tabeliyində daxili mülki müdafiə qoşunları 

fəaliyyət göstərir . Dövlət Təhlükəsizliyi Xidməti (DTX) daxili məsələlərdən, 

Xarici Kəşfiyyat Xidməti (XKX) isə xarici kəşfiyyat və əks-kəşfiyyat 

məsələlərindən məsuldur. Dövlət Miqrasiya Xidməti (DMX) və Dövlət Sərhəd 

Xidməti (DSX) miqrasiya və sərhədlərin qorunmasından məsuldur. Mülki 

hakimiyyət orqanları təhlükəsizlik qüvvələri üzərində effektiv nəzarət qurub. 

Təhlükəsizlik qüvvələri əməkdaşlarının çox sayda hüquq pozuntularına yol 

verdikləri barədə məlumatlar qeydə alınmışdır. 

İl ərzində Ermənistanla Azərbaycan arasında insan tələfatı və həbslərlə nəticələnən 

zorakılıq hadisələri baş verib. Sentyabr ayında Azərbaycan hərbçilərinin qanunsuz 

qətllər törətməsi, erməni hərbçilərinə qarşı qəddar, qeyri-insani və ya ləyaqəti 

alçaldan rəftara yol verməsi barədə məlumatlar daxil olub. Azərbaycan və 

Ermənistanın bir-birini 2020 və 2016-cı illərdəki döyüşlər zamanı vəhşiliklər 

törətməkdə ittiham edərək Avropa İnsan Hüquqları Məhkəməsinə (AİHM) təqdim 

etdiyi şikayətlər məhkəmənin qərarını gözləyir. Ermənistan sentyabr döyüşləri ilə 

bağlı yeni şikayətlər təqdim edib. 

 

2022-ci il üçün İnsan Hüquqları Təcrübələri üzrə Ölkə Hesabatları 

Amerika Birləşmiş Ştatlarının Dövlət Departamenti • Demokratiya, İnsan Haqları və 

Əmək Məsələləri üzrə Büro 



 

 

İnsan hüquqları ilə bağlı digər mühüm məsələlər arasında: qanunsuz və ya özbaşına 

qətllər; təhlükəsizlik qüvvələrinin üzvləri tərəfindən işgəncə və qəddar, qeyri-insani 

və ya alçaldıcı rəftar və ya cəza; ağır şəraitli və bəzən həyat üçün təhlükəli həbsxana 

şəraiti; əsassız həbs; siyasi məhbuslar; ölkədən kənarda olan şəxslərə qarşı siyasi 

motivli repressiya; məhkəmə hakimiyyətinin müstəqilliyi ilə bağlı geniş yayılmış 

problemlər; şəxsi həyatın toxunulmazlığına özbaşına və ya qanunsuz müdaxilə; 

ifadə azadlığına və mediaya ciddi məhdudiyyətlər, o cümlədən jurnalistlərə qarşı 

zorakılıq, ifadə azadlığını məhdudlaşdırmaq üçün cinayət diffamasiya qanunlarının 

tətbiqi, jurnalistlərin şübhəli ittihamlarla təqib edilməsi və həbs edilməsi; internet 

azadlığına ciddi məhdudiyyətlər, o cümlədən saytların bloklanması; sərbəst 

toplaşmaq hüququna faktiki qadağa və birləşmək azadlığına əsaslı müdaxilə; hərəkət 

azadlığının məhdudlaşdırılması; siyasi həyatda iştiraka ciddi məhdudiyyətlər; 

sistemli hökumət korrupsiyası; gender əsaslı zorakılığa görə məsuliyyətin 

olmaması; lezbiyan, gey, biseksual, transseksual, kuir və interseks şəxsləri hədəf 

alan zorakılıqla bağlı cinayətlər; işçilərin birləşmək azadlığına əhəmiyyətli 

məhdudiyyətlər; uşaq əməyinin ən pis formalarının mövcudluğu kimi məsələlər var. 

Hökumət insan hüquqlarının pozulmasına və korrupsiya əməllərinə yol verdiyi 

bildirilən polis əməkdaşlarının əksəriyyətini təqib etməyib və cəzalandırmayıb; 

cəzasızlıq problem olaraq qalıb. 2020 və 2022-ci illərdə hərbi əməliyyatlar zamanı 

Azərbaycan silahlı qüvvələri və ya ayrı-ayrı şəxslər tərəfindən yol verildiyi iddia 

edilən sıxışdırılma hallarına dair hökumət araşdırmaları ilə bağlı heç bir irəliləyiş 

qeydə alınmayıb. 

Bölmə 1. Şəxsiyyətin toxunulmazlığına hörmət 

a. Əsassız həyatdan məhrumetmə və digər qeyri-qanuni və ya 

siyasi motivli qətllər 

Hökumətin və ya onun nümayəndələrinin  əsassız və ya qanunsuz qətllər törətdikləri 

barədə məlumatlar qeydə alınmışdır. Sentyabr ayında Azərbaycan və Ermənistan 

silahlı qüvvələri arasında intensiv döyüşlər zamanı qanunsuz qətllərlə bağlı etibarlı 

mənbələrdən məlumatlar daxil olub (bax: Bölmə 1.g. və Ermənistan üçün İnsan 

Hüquqları Təcrübələri üzrə Ölkə Hesabatları). Baş Prokurorluq təhlükəsizlik 

qüvvələri tərəfindən törədilən qətllərin əsaslı olub-olmadığını araşdırmaq və cinayət 

təqibini həyata keçirmək səlahiyyətinə malikdir. 



 

Hakimiyyət orqanları daha əvvəl iddia etmişdilər ki, Tərtər işi üzrə casusluqda 

ittiham olunan ilkin şübhəlilərdən biri (bax: Bölmə 1.c.) 2017-ci ildə ağciyər 

xəstəliyindən dünyasını dəyişib. Lakin sentyabr ayında Baş Prokurorluq həmin 

şəxsin meyiti üzərində aparılan məhkəmə-tibbi ekspertiza nəticəsində onun polis 

tərəfindən "işgəncələr nəticəsində öldüyünün" təsbit edildiyini  açıqlayıb. 

b. İtkindüşmə 

Beynəlxalq Qızıl Xaç Komitəsinin (BQXK) məlumatına görə, 1990-cı illərdən 

indiyədək münaqişə nəticəsində 4876 azərbaycanlı və erməni hələ də itkin düşmüş 

hesab edilir. Əsir və itkin düşmüş, girov götürülmüş vətəndaşlarla əlaqədar Dövlət 

Komissiyasının ilin sonuna olan məlumatına görə, 1990-cı illərdə Dağlıq Qarabağ 

münaqişəsində gedən döyüşlər nəticəsində 3890 azərbaycanlı itkin düşmüş kimi, 

həmçinin 2020-ci il döyüşlərində 6 azərbaycanlı hərbçi itkin düşmüş kimi qeydə 

alınıb. 

c. İşgəncə və digər qəddar, qeyri-insani və ya ləyaqəti alçaldan 

rəftar və ya cəza və digər əlaqəli zorakılıq halları 

Konstitusiya və cinayət məcəlləsi bu cür təcrübələri qadağan etsə də və 10 ilə qədər 

həbs cəzası nəzərdə tutsa da, işgəncə və digər zorakılıq halları ilə bağlı etibarlı 

iddialar davam edib. Pis rəftar hallarının əksəriyyəti məhbusların polisdə saxlandığı 

vaxt baş verib və məlumatlara görə, hakimiyyət orqanları etiraflara məcbur etmək 

üçün təhqiramiz üsullardan istifadə ediblər. Məlumata görə, hakimiyyət orqanları 

məhbusları ailələrinə, müstəqil vəkillərə və ya müstəqil tibbi xidmətə vaxtında çıxış 

imkanından məhrum edib. Azərbaycan qüvvələrinin sentyabr döyüşləri ilə bağlı 

həbsdə olan əsgərləri zorakılığa məruz qoyması barədə etibarlı məlumatlar daxil 

olub (bax: Bölmə 1.g və Ermənistan üçün İnsan Hüquqları Təcrübələri üzrə Ölkə 

Hesabatları). 

İl ərzində Avropa Şurasının İşgəncənin Qarşısının Alınması üzrə Komitəsinin (CPT)  

2004-2017-ci illər arasında ölkəyə etdiyi 6 səfərlə bağlı hesabatlarına cavab olaraq 

hökumət tərəfindən heç bir tədbir görülməyib. Hesabatlarda CPT qeyd edib ki, polis 

və digər hüquq mühafizə orqanları tərəfindən işgəncə və digər fiziki pis rəftar, bütün 

hüquq mühafizə sistemində korrupsiya və cəzasızlıq sistemli və endemik olaraq 

qalmaqdadır. CPT 2020-ci ildə ölkəyə səfər edib və 2021-ci ildə plenar iclasında 

həmin səfərin nəticələrini müzakirə edib. Dekabr ayında hökumət ölkəyə xüsusi 

səfər edib. İlin sonunda 2020 və 2022-ci illərdəki CPT səfərləri ilə bağlı hesabatlar 

dərc edilməyib. 



 

İl ərzində işgəncələrlə bağlı çoxsaylı etibarlı məlumatlar qeydə alınmışdır. Məsələn, 

Daxili İşlər Nazirliyinin Baş Mütəşəkkil Cinayətkarlıqla Mübarizə İdarəsində 

işgəncələrlə bağlı məlumatlar daxil olmağa davam edib. Müsəlman Birliyi 

Hərəkatının (MBH) üzvləri Mail Kərimov və Süleyman Ələkbərovun mayın 20-də 

keçirilən məhkəmə iclasında iştirak edərkən işgəncəyə məruz qaldıqları bildirilir. 

Adıçəkilən iki nəfər naməlum yerə aparıldıqlarını, döyüldüklərini, zorlanma ilə 

hədələndiklərini və gələcək məhkəmə proseslərində heç vaxt iştirak etməyəcəklərini 

bildirmələrinin lentə alındığını iddia ediblər. Mayın 20-də məhkəmə binası 

qarşısında həbs olunduqdan sonra 1 ay həbsdə olan digər MBH üzvü Elgiz 

Məmmədov azadlığa çıxdıqdan sonra polis əməkdaşları tərəfindən dəfələrlə 

döyüldüyünü, cinsi zorakılığa məruz qaldığını və zorlandığını bildirib. May ayında 

həbsdən azad edilən Aqil Məhərəmmov mətbuata açıqlamasında Baş Mütəşəkkil 

Cinayətkarlıqla Mübarizə İdarəsinin əməkdaşları tərəfindən təpik, yumruq və 

sillələrə məruz qaldığını bildirib. O, bildirib ki, polis əməkdaşları onu stula 

əyləşdirərək arxadan qollarını elektrik naqilləri ilə bağlayıblar və elektrik cərəyanı 

tətbiq ediblər. 

2021-ci ilin dekabrında müxalifət fəalı Tofiq Yaqublu Baş Mütəşəkkil 

Cinayətkarlıqla Mübarizə İdarəsinin əməkdaşlarının nəzarətində olarkən 

döyülməsi nəticəsində şişərək göyərmiş və yumulmuş gözlərlə fotolarını yayıb. O, 

həmçinin polis əməkdaşlarının onun başına torba keçirdiklərini və az qala 

boğulacağını düşündüyünü deyib. Yanvarın 11-də yerli prokuror Yaqublunun 

cinayət işinin qaldırılması barədə vəsatətini rədd edib. Yanvarın 16-da prokuror 

Yaqublunun özünə xəsarət yetirdiyini iddia edib. 

Digər polis bölmələrindən olan polis əməkdaşları tərəfindən işgəncələrə yol 

verilməsi ilə bağlı xəbərlər də daxil olmağa davam edib. Mayın 20-də siyasi bloqer 

Rəşad Ramazanov Bakıda 14-cü Polis Bölməsinin əməkdaşları tərəfindən həbs 

edilib. Bloqerin iddiasına görə, polislər onun cibinə narkotik maddə atıb və narkotik 

maddələrin qanunsuz dövriyyəsi ilə məşğul olduğunu etiraf etdiyi sənədi 

imzalayana qədər onu döyüblər. Vəkili qeyd edib ki, Ramazanovla görüşündə onun 

ayaqlarında açıq qanayan yaralar və qançırlar olub və vəkil bunu "ağır işgəncə 

əlamətləri" kimi qiymətləndirib. 

Sentyabrın 5-də Baş Prokurorluqdan bildirilib ki, 2017-ci ildə Tərtər işi ilə bağlı 405 

nəfər müxtəlif formalarda fiziki zorakılığa, o cümlədən işgəncələrə məruz qalıb, 

nəticədə 8 şübhəli həlak olub, onlardan dördü ölümündən sonra bəraət alıb. 

Hökumət 17 polis əməkdaşını sıxışdırılmaya görə təqib edərək mühakimə edib: 



 

onlardan doqquzu 3 il, yeddisi 6 ay, biri isə 10 il həbs cəzası alıb. Dəlilləri 

saxtalaşdırmaqda təqsirli bilinən müstəntiqlər də həbs cəzasına məhkum ediliblər. 

Tərtər işi 2017-ci ilin may və iyun aylarında Azərbaycanın hərbi rəhbərliyinin 

Ermənistanın xeyrinə casusluq etdiyi iddiası ilə yüzlərlə hərbçi və mülki şəxsi 

saxladığı hadisələrdən qaynaqlanır. Dekabr ayında hakimiyyət orqanları əvvəllər 

casusluqda təqsirli bilinən və işgəncə qurbanı olduğu güman edilən 19 nəfəri 

həbsdən azad edib. İlin sonuna olan məlumata görə, casusluqda təqsirli bilinənlərdən 

12-si həbsdə qalıb və azərbaycanlı hüquq müdafiəçiləri tərəfindən siyasi məhbus 

hesab edilib; bəziləri 20 ilə qədər həbs cəzasını çəkməyə davam edib. 2021-ci ilin 

dekabrında Baş Prokurorluq 2017-ci il hadisələri ilə bağlı istintaq işi, Hərbi 

Prokurorluğun işə necə baxmasına dair ictimai narazılıqdan sonra yenidən başladıb. 

Həbsxanada qəddar, qeyri-insani və ya ləyaqəti alçaldan rəftarla bağlı çoxsaylı 

etibarlı məlumatlar daxil olub. Məsələn, mart ayında "Müdafiə Xətti" qeyri-hökumət 

təşkilatının (QHT) məlumatına əsasən, zərərçəkmişlərdən bəzilərinin ailə üzvlərinin 

dediyinə görə, Naxçıvan Muxtar Respublikasında 20-dən çox gənc həbs edilib və 

narkotik maddə ittihamlarını etiraf edənə qədər döyülməyə məruz qalıb. Daha sonra 

Naxçıvan Şəhər Polis İdarəsinin əməkdaşları həmin şəxslərdən istintaq və təqibi 

dayandırmaq üçün onlara təxminən 3400 AZN (2000 ABŞ dolları) məbləğində 

rüşvət vermələrini tələb ediblər. 

İyulun 19-da "Müsavat" Partiyasının fəalı Əziz Məmiyev nümayiş zamanı 

saxlanılıb. Onunla birlikdə həbs edilən Gülnarə Rəhimovanın sözlərinə görə, 

Məmiyev polis bölməsinə aparılarkən və idarədə polis əməkdaşları tərəfindən 

döyülüb. Rəhimova daha sonra sosial şəbəkədə bu hadisə ilə bağlı yazıb və 

Məmiyevi döydüyü iddia edilən polis əməkdaşının fotosunu paylaşıb. Avqustun 24-

də Rəhimova böhtan ittihamı ilə həbs edilib. O, təqsirli bilinib və sentyabrın 5-də 

460 saatlıq ictimai işlərə məhkum edilib. Məmiyev iyulun 20-də keçirilən mitinqdə 

də saxlanılıb və 30 sutka inzibati həbs cəzası alıb. İyulun 22-də "Turan" onlayn 

müstəqil informasiya agentliyi yazıb ki, Məmiyev həbs olunarkən və polis 

bölməsinə aparılarkən döyüldüyü barədə vəkilinə məlumat verib. Məlumata görə, 

hakimiyyət zorakılığa məruz qaldığını iddia edən məhbusların müstəqil məhkəmə-

tibbi ekspertizasına qadağa qoyub. 

Hakimiyyət orqanlarının məhbusların vəkillə görüşməsini də gecikdirdiyi bildirilir. 

Məsələn, sentyabr ayında hakimiyyət orqanları müstəqil hüquq müdafiəçisi Elçin 

Sadıqovu saxlayıb və onu ilk 48 saat ərzində vəkillə görüşmək imkanından məhrum 

edib. Müxalifət fiqurları və digər fəallar bildiriblər ki, bu təcrübələr məhbuslarla pis 



 

rəftar etməyi və cəzasız qalmağı asanlaşdırır. 

Cəzaçəkmə müəssisələrindəvə istintaq təcridxanalarında şərait 
 

COVID-19 pandemiyası başlamazdan əvvəl nüfuzlu bir təşkilat tərəfindən 

həbsxanada aparılan monitorinqin nəticələrinə görə, həbsxana şəraiti bəzən ağır idi 

və həddindən artıq sıxlıq; qeyri-kafi qidalanma; istilik, havalandırma və 

kanalizasiya çatışmazlığı; və zəif tibbi xidmət səbəbindən həyat üçün potensial 

təhlükə yaradırdı. Saxlanılanlar məhkəmə iclaslarını gözləyərkən saxlandıqları 

yerli məhkəmələrin sıxlıq olan zirzəmilərindəki qeyri-insani şəraitdən 

şikayətləniblər. 

Təhqiramiz fiziki şərtlər: Hakimiyyət orqanları kişiləri və qadınları ayrı-ayrı 

bloklarda yerləşən istintaq təcridxanalarında, qadınları isə məhkum olunduqdan və 

hökm çıxarıldıqdan sonra ayrıca həbsxanada saxlayıb. Yerli QHT müşahidəçiləri 

qadın məhbusların kişilərlə müqayisədə adətən daha yaxşı şəraitdə yaşadıqlarını, 

daha tez-tez yoxlanıldıqlarını və təlimlərə və digər fəaliyyətlərə daha çox çıxış 

imkanı əldə etdiklərini bildiriblər. Həmin QHT-lər həm də qadın həbsxanalarının 

kişi həbsxanaları ilə eyni problemlərlə üzləşdiyini qeyd ediblər. Hökumət həbsxana 

müəssisələrinin tikintisini davam etdirsə də, sovet dövründən qalan bəzi müəssisələr 

hələ də işləyir və beynəlxalq standartlara cavab vermir. Qobustan həbsxanası, 3 saylı 

cəzaçəkmə müəssisəsi, 14 saylı cəzaçəkmə müəssisəsi və penitensiar vərəmlə 

mübarizə mərkəzində vəziyyətin daha pis olduğu bildirilir. 

İnsan hüquqları müdafiəçiləri bildiriblər ki, mühafizəçilər bəzən məhbusları 

döyməklə və ya təkadamlıq kameraya salmaqla cəzalandırıblar. 

Məhbuslar fiziki fəaliyyətlə məşğul olmaq imkanı olmadan uzun müddət 

təkadamlıq kamerada qaldıqlarını iddia ediblər. Onlar həmçinin məhdud, izdihamlı 

şərait; qeyri-kafi havalandırma; pis sanitar şərait; yeyilməz yemək; və tibbi xidmətə 

qeyri-kafi çıxış imkanından şikayətləniblər. 

İdarəçilik: Əksər məhbuslar senzura tətbiq edilmədən məhkəmə orqanlarına və 

İnsan Hüquqları üzrə Ombudsman Aparatına şikayət verə biləcəklərini bildirsələr 

də, həbsxana rəhbərliyi mütəmadi olaraq məhbusların yazışmalarını oxuyur, 

vəkillərlə müştərilər arasında görüşləri izləyir və bəzi vəkillərin həbsxanalara 

sənədləri aparıb-çıxarmasını məhdudlaşdırır. Ombudsman Aparatı şikayətlər üzrə 

sistematik səfərlər və araşdırmalar apardığını bildirib, lakin fəallar Aparatın siyasi 

cəhətdən həssas işlərdə məhbusların şikayətlərini mütəmadi olaraq rədd etdiyini 



 

iddia ediblər. 

Müstəqil monitorinq: Hökumət beynəlxalq və yerli təşkilatların, o cümlədən 

BQXK-nın həbsxanaya bəzi səfərlərinə icazə verib. 

Hakimiyyət orqanları ümumilikdə BQXK-ya Ermənistan-Azərbaycan münaqişəsi 

ilə bağlı saxlanılan məhbuslarla görüşə icazə verib. BQXK il ərzində məhbusların 

müdafiəsini, o cümlədən beynəlxalq humanitar hüquqa hörməti təşviq etmək üçün 

müntəzəm səfərlər həyata keçirib və məhbuslarla ailələri arasında əlaqəni bərpa 

etmək və saxlamaqda kömək etmək üçün mütəmadi olaraq məktub mübadiləsinə 

vasitəçilik etmişdir. 

d. Əsassız həbs və ya saxlanılma 

Qanun özbaşına həbs və saxlanılmanı qadağan etsə də və şəxslərin həbsinin və ya 

saxlanmasının qanuniliyinə məhkəmədə etiraz etmək hüququnu təmin etsə də, 

hökumət ümumiyyətlə bu tələblərə əməl etməyib. 

Azərbaycan-Ermənistan münaqişəsində 2020-ci ilin payızında gedən intensiv 

döyüşlərdən və 2020-ci ilin noyabrında əldə olunan atəşkəsdən sonra hökumətin 

əsir götürdüyü məhbusları saxlamağa davam etdiyi barədə məlumatlar var. İlin 

sonunda Azərbaycanda həbsdə olan 33 ermənidən 2020-ci il döyüşləri zamanı 

saxlanılan iki erməni 1990-cı illərdəki döyüşlər zamanı cinayət törətməkdə təqsirli 

bilinib. Mart ayında mülki məhkəmə Ermənistan vətəndaşları İşxan Sarkisyan və 

Vladimir Rafaelyanı terrorizmdə təqsirli bilib, Sarkisyanı 19 il, Rafaelyanı isə 18 

il müddətinə azadlıqdan məhrum edib. 

Həbs prosedurları və həbs olunan şəxslərlə rəftar 
 

Qanun saxlanılan, həbs edilən və ya cinayət törətməkdə təqsirləndirilən şəxslərə 

lazımi qaydada davranılmasını, o cümlədən onlara hüquqları və həbs səbəbi barədə 

dərhal məlumat verilməsini və dərhal vəkillə əlaqə saxlamaq imkanı verilməsini 

təmin edir. Siyasi motivli hesab edilən bütün işlərdə qanuni prosesə əməl 

olunmayıb və təqsirləndirilən şəxslər çox vaxt müxtəlif saxta cinayət ittihamları ilə 

saxlanılıblar. 

Qanuna görə, saxlanılanlar həbs olunduqdan sonra 48 saat ərzində hakim qarşısına 

çıxarılmalıdır. Hakim ya saxlanılan şəxsin barəsində həbs qətimkan tədbiri seçə, ya 

onu ev dustaqlığına buraxa, ya da azad edə bilər. Hakimiyyət orqanları bəzən 

şəxsləri order olmadan 48 saatdan çox saxlayıblar. 48 saatlıq ilkin həbs müddəti 



 

yüngülləşdirici hallarda 96 saata qədər uzadıla bilər. Məhkəməyəqədər həbs və ya 

ev dustaqlığı müddətində Baş Prokurorluq öz istintaqını başa çatdırmalıdır. 

Məhkəməyəqədər həbs müddəti 3 ay ilə məhdudlaşır, lakin iddia edilən cinayətdən 

və istintaqın ehtiyaclarından asılı olaraq hakim tərəfindən 18 aya qədər uzadıla bilər. 

İl ərzində, saxlanılanların onlara qarşı irəli sürülən ittihamlarla bağlı vaxtında 

məlumatlandırılmaması barədə məlumatlar da var. 

Rəsmi zaminlik sistemi mövcud olmasına baxmayaraq hakimlər il ərzində ondan 

istifadə etməyiblər. 
 

Qanun, şəxsin saxlanıldığı andan etibarən vəkilə çıxış imkanını təmin edir, lakin 

məlumatlara görə, hakimiyyət orqanları çox vaxt saxlanılanlara həm siyasi motivli, 

həm də adi işlərdə öz seçdikləri müdafiəçiyə dərhal müraciət etmələrinin qarşısını 

alıb. 

Xüsusilə Bakıdan kənarda vəkilə çıxış imkanı zəif olub. Qanunla hüquq məsləhəti 

almaq hüququ olsa da, maddi imkanı aşağı olan saxlanılanların çox vaxt belə çıxış 

imkanı olmayıb. 

Qanun saxlanılan şəxslərin saxlanıldıqdan dərhal sonra qohumları ilə əlaqə 

saxlamaq və vəkilləri ilə məxfi şəkildə görüşmək hüququnu təmin edir. 

Məhbusların ailə üzvləri hakimiyyət orqanlarının vaxtaşırı, xüsusən də 

məhkəməyəqədər həbsdə olan şəxslərə baş çəkməyi məhdudlaşdırdığını və 

saxlanılanlarla bağlı məlumatları gizli saxladıqlarını bildiriblər. Ailələr saxlanılan 

qohumları ilə bağlı məlumat ala bilənədək bəzən günlər keçib. Məsələn, avqust 

ayında ailə üzvləri və vəkillər diffamasiyaya görə bir neçə dəfə cəza çəkən 

tanınmış müxalifətçi siyasətçi Əli Əliyevlə bir neçə gün əlaqə saxlaya bilməyiblər. 

Əsassız həbs: Hakimiyyət orqanları tez-tez polisə müqavimət, qanunsuz narkotik 

və ya silah saxlama, vergidən yayınma, qanunsuz sahibkarlıq, böhtan, diffamasiya 

və ya ictimai iğtişaşlara təhrik kimi saxta ittihamlar əsasında həbslər həyata 

keçiribdilər. Yerli təşkilatlar və "Amnesty International" və "Human Rights 

Watch" kimi beynəlxalq QHT-lər hökuməti fundamental hüquqlarından istifadə 

edən şəxsləri həbs etdiyinə görə tənqid edib və hakimiyyətin bu şəxslərə qarşı tez-

tez saxta ittihamlar irəli sürdüyünü bildiriblər. Polis vaxtaşırı müxalifəti və digər 

fəalları polisə tabe olmamaq kimi inzibati ittihamlarla saxlayıb və sonra onları 

yerli məhkəmələrə aparıb, orada hakimlər onları təqsirli bilib, 10 gündən 30 günə 

qədər inzibati həbsə məhkum ediblər. Cinayət törətməkdə təqsirli bilinənlər daha 



 

uzun müddətə həbs cəzasına məhkum ediliblər (bax: Bölmə 1.e,  Siyasi məhbuslar 

və siyasi motivlərlə saxlanılanlar). Hüquq müdafiəçiləri iddia ediblər ki, bu 

həbslər hakimiyyət orqanlarının fəalları qorxutmaq və başqalarını fəallıqdan 

çəkindirmək üçün istifadə etdiyi üsullardan biridir. 

Bildirilir ki, avqustun 22-də hakimiyyət orqanları fəal Bəxtiyar Hacıyevi saxlayıb, 

onu bir neçə saat Daxili İşlər Nazirliyinin Baş Mütəşəkkil Cinayətkarlıqla Mübarizə 

İdarəsində saxlayıb və onu qanuni təmsilçi ilə təmin etməkdən imtina edib. Hacıyev 

bildirib ki, polis əməkdaşları onu daxili işlər naziri Vilayət Eyvazov və iqtidar fəalı 

Fuad Muradovun ünvanına tənqidi yazılarını sosial şəbəkələrdən silməyə məcbur 

ediblər. Aprel ayında Hacıyev naməlum şəxslərin onu oğurladıqları, döydükləri və 

ləyaqətini alçaltdıqları barədə məlumat verib və internetdə daxili işlər nazirini tənqid 

edən yazılarını silməsi üçün ona təzyiq göstəriblər. Hacıyevin sözlərinə görə, onu 

oğurlayanlar insidenti lentə alarkən qaçıranlar onun üzərinə işəyiblər.  Məlumata 

görə, onu oğurlayanlar naziri tənqid etməyə davam edərsə, onu zorlayacaqları və 

öldürəcəkləri ilə hədələyib, sonra onu çılpaq halda Bakıdan kənarda bir yerə atıblar. 

Dekabrın 9-da Daxili İşlər Nazirliyinin əməkdaşları Hacıyevi 2021-ci ilin 

oktyabrında baş verdiyi iddia edilən hadisələrə görə məhkəməyə hörmətsizlik və 

xuliqanlıq ittihamı ilə yenidən saxlayıblar. Yerli vətəndaş cəmiyyəti müşahidəçiləri 

və beynəlxalq QHT-lər, o cümlədən "Amnesty International" və "Freedom House" 

ittihamların siyasi motivli olduğunu iddia ediblər. Bildirilir ki, dekabrın 18-də o, 

təcridxananın əməkdaşları tərəfindən fiziki zorakılığa məruz qalıb və müəssisənin 

nəzarətçisi tərəfindən aclıq aksiyasını dayandırması və şikayətlərində daxili işlər 

nazirinin adını çəkməməsi üçün ona təzyiq göstərilib. Rəsmilər azadlığa 

buraxılacağına dair yalandan vəd verdikdən sonra o, dekabrın 28-də aclıq aksiyasını 

müvəqqəti olaraq dayandırıb. 

Vətəndaş cəmiyyəti üzvlərini və hüquq müdafiəçilərini müdafiə edən vəkillər 

rəsmilər tərəfindən təqib və təzyiqlərlə üzləşməyə davam ediblər. Sentyabrın 10-da 

tanınmış hüquq müdafiəçisi Elçin Sadıqov müvəkkilinin ali hökumət dairələrində 

korrupsiyada ittiham olunduğu məhkəmə iclasından sonra həbs edilib. Sentyabrın 

17-də o, ev dustaqlığına buraxılıb, lakin əsasən siyasi motivli hesab edilən rüşvət 

verilməsində köməklik etmə ittihamı ilin sonunda hələ də qalırdı (bax: Bölmələr 1.c. 

və 4). 

Məhkəmə qərarına qədər həbs: Hakimiyyət orqanları şəxsləri məhkəmə qərarına 

qədər həbsdə qanunla icazə verilən maksimum həddə - 18 aya qədər saxlayıblar. Baş 

Prokurorluq qanunla icazə verilən ilkin 3 aylıq məhkəmə qərarına qədər həbs 



 

müddətini hakimiyyət orqanları istintaqı başa çatdırana qədər ardıcıl olaraq bir neçə 

ay artırıb. İddia edilən cinayətə görə maksimum cəzanı aşan məhkəmə qərarına qədər 

həbs halları barədə məlumat verilməyib. 

 

Qanunda nəzərdə tutulur ki, cinayət əsaslı və ya digər əsaslarla olub-olmamasından 

asılı olmayaraq həbs edilən və ya saxlanılan şəxslər, saxlanılmalarının qanuni əsası, 

müddəti və ya əsassızlığı ilə bağlı məhkəməyə müraciət etmək və qanunsuz həbs 

olunduqları aşkar edildikdə, dərhal azadlığa buraxılmaq və təzminat almaq hüququna 

malikdirlər. Bununla belə, məhkəmə sistemi belə işlərdə müstəqil qərar verməyib və 

bəzən cəza müddəti azaldılsa da, nəticələr çox vaxt əvvəlcədən müəyyən edilmiş kimi 

görünüb. 

e. Ədalətli məhkəmə araşdırması hüququndan imtina 

Konstitusiyada müstəqil məhkəmə sistemi nəzərdə tutulsa da, hakimlər funksional 

olaraq icra hakimiyyətindən müstəqil olmayıblar. Məhkəmə sistemi əsasən 

korrupsiyalaşmış və səmərəsiz olub, müstəqil olmayıb. Hökmlərin çoxu hüquqi 

cəhətdən dəstəklənməyib və məhkəmə araşdırması zamanı təqdim olunan dəlillərlə 

əsasən əlaqəsi olmayıb, nəticələr çox vaxt əvvəlcədən müəyyən edilmiş kimi 

görünüb. 

Məsələn, iyul ayında siyasi fəal və onlayn jurnalist Abid Qafarov cinayət əsaslı 

diffamasiya ittihamı ilə 1 il müddətinə azadlıqdan məhrum edilib. İnsan hüquqları 

qrupları məhkəmədə onun konstitusion hüquqlarının kobud şəkildə pozulduğu, ona 

qarşı irəli sürülən ittihamların siyasi motivli olduğu və vətəndaşların ona qarşı 

şikayətlərinin əslində hökumət rəsmiləri tərəfindən koordinə olunduğu qənaətinə 

gəliblər. Hökumətin həm 2020-ci ilin payızındakı hərbi əməliyyatlar zamanı, həm 

də 2020-ci ilin noyabrında atəşkəsdən sonra zəruri prosedurların icra edilmədiyi 

məhkəmələrdə nəzarət altına alınmış erməni mülki vətəndaşları və hərbi 

qulluqçularını təqib etdiyi barədə məlumatlar da var (bax: Bölmə 1.g.). 

Ədliyyə Nazirliyi hakimlərin seçilməsi prosesini və imtahanları idarə edən və 

uzunmüddətli hakim hazırlığına nəzarət edən komitəni təyin edən Məhkəmə-Hüquq 

Şurasına nəzarət edir. Şura 6 hakim, prokuror, vəkil, şura nümayəndəsi, Ədliyyə 

Nazirliyinin nümayəndəsi və hüquqşünasdan ibarətdir. 

Etibarlı mənbələrdən daxil olan məlumatlar göstərib ki, hakimlər və prokurorlar 

Prezident Administrasiyasından və Ədliyyə Nazirliyindən, xüsusən də siyasi 

baxımdan həssas işlərdə göstərişlər alıblar. Hakimlərin mütəmadi olaraq rüşvət 



 

alması ilə bağlı etibarlı iddialar da var idi. 

İstintaq işləri çox vaxt şübhəli şəxslərə qarşı fiziki dəlillər toplamaqdansa, etirafların 

əldə edilməsinə yönəlib. Baxılması üçün məhkəmələrə təqdim edilən ağır cinayətlər 

çox vaxt hökmlə nəticələnib, çünki hakimlər ümumiyyətlə yalnız minimal 

səviyyədə dəlil axtarıblar və prokurorlarla sıx əməkdaşlıq ediblər. 

Məhkəmə prosedurları 
 

Konstitusiya və qanun ədalətli və açıq məhkəmə araşdırması hüququnu təmin edir, 

lakin məhkəmə sistemi ümumiyyətlə siyasi motivli hesab edilən əksər işlərdə bu 

hüququn həyata keçirilməsinə imkan verməyib. Belə hallarda müttəhimlər çox vaxt 

təqsirsizlik prezumpsiyası; ədalətli, vaxtında və açıq məhkəmə araşdırması; 

seçdikləri vəkillə əlaqə saxlamaq; müdafiə hazırlamaq üçün kifayət qədər vaxt və 

imkana malik olmaq; şahidlə üzləşmək və öz şahidlərini və dəlillərini təqdim etmək; 

və ifadə verməyə və ya təqsiri etiraf etməyə məcbur edilməmək hüquqlarından 

məhrum ediliblər. 

Konstitusiyada prokurorlar və müdafiəçilər üçün bərabər status nəzərdə tutulsa da, 

hakimlər vəsatətləri, şifahi ifadələri və müdafiəçinin təqdim etdiyi dəlilləri 

qiymətləndirərkən, onların müvafiq arqumentlərinin mahiyyətindən asılı 

olmayaraq, əksər hallarda prokurorların istədiyi qərarı çıxarıblar.  Müşahidəçilər 

məhkəmə prosesindəki dəlilləri şübhəli hesab ediblər və şahidlərin ziddiyyətli 

ifadələr verdiyini qeyd ediblər. Müxalifət partiyalarının üzvləri və vətəndaş 

cəmiyyəti fəallarına öz seçdikləri vəkillə günlərlə təmin edilməyib, çünki dövlət 

tərəfindən təyin edilən vəkillər onları təmsil edirdi, lakin onların maraqlarına uyğun 

hərəkət etmirdilər. 

Qanunda nəzərdə tutulur ki, yalnız Vəkillər Kollegiyasının üzvləri istənilən 

məhkəmə prosesində, istər cinayət, istər mülki, istərsə də inzibati prosesdə 

vətəndaşları təmsil edə bilərlər. Hüquq ictimaiyyətinin və QHT-lərin 

nümayəndələri qanunun vətəndaşların qanuni təmsilçiliyə çıxış imkanını 

məhdudlaşdırdığını və hüquq müdafiəçilərinin siyasi motivli işlərdə ayrı-ayrı 

şəxsləri təmsil etmələrinin qarşısını almaq üçün hökumətin təsiri altında olan 

Vəkillər Kollegiyasına səlahiyyət verdiyini iddia edərək, qanunu tənqid ediblər. 

Vəkillər Kollegiyası və digər orqanlar tərəfindən uzun illər davam edən cəza 

tədbirlərindən sonra siyasi cəhətdən həssas işlərə baxmağa hazır olan və buna qadir 

olan hüquq müdafiəçilərinin sayı azalıb. Bu cür tədbirlərə daha çox siyasi motivli 



 

hesab edilən ittihamlar üzrə təqib, habelə senzura, işin dayandırılması və bəzi 

hallarda işdən çıxarılma ilə nəticələnən intizam icraatları daxildir. Məsələn, 

sentyabrın 11-də hakimiyyət orqanları insan hüquqları üzrə vəkil Elçin Sadıqova 

qarşı cinayət ittihamı irəli sürüb və bu ittiham hüquq müdafiəçiləri tərəfindən əsasən 

siyasi motivli hesab edilib (bax: Bölmələr 1.c. və 4). 

Ölkədəki hüquq müdafiəçilərinin əksəriyyəti Bakıda fəaliyyət göstərib ki, bu da 

Bakıdan kənarda yaşayan şəxslərin vaxtında və keyfiyyətli hüquqi xidmət 

almasını çətinləşdiririb. 

Konstitusiya qanunsuz yolla əldə edilmiş dəlillərin istifadəsini qadağan etsə də, 

polis və digər səlahiyyətli  orqanların təqsirləndirilən şəxslərin dindirilmə 

prosesində işgəncə və digər zorakılıq vasitələrindən etiraf almaq məqsədilə istifadə 

etdikləri  bildirilib. İnsan hüquqları üzrə müşahidəçilər həmçinin bildiriblər ki, 

məhkəmələr zorakılıq iddialarını araşdırmayıb və bu iddiaları əsaslandırmaq üçün 

müstəqil məhkəmə-tibb müstəntiqi olmayıb. Hüquq müdafiəçiləri bildiriblər ki, 

təqsirləndirilən şəxsin şifahi tərcümə ilə bağlı konstitusion hüququnun olmasına 

baxmayaraq, məhkəmələr bəzən şifahi tərcüməçi təmin etməyiblər. 

Təqsirləndirilən şəxslərin məhkəmə iclasları üçün müqavilə ilə şifahi tərcüməçi 

almaq hüququ var və xərclər dövlət büdcəsindən ödənilir. 

Ölkədə mülki hakimlərdən ibarət hərbi məhkəmə sistemi mövcuddur. Hərbi 

məhkəmə müharibə və ya hərbi xidmətlə bağlı istənilən iş üzrə ilkin yurisdiksiyanı 

özündə saxlayır. 

Siyasi məhbuslar və siyasi motivlərlə saxlanılan şəxslər 
 

QHT-lər ilin sonuna təxminən 100 siyasi məhbus və saxlanılan şəxs olduğunu 

bildiriblər. Siyasi məhbuslar və siyasi motivlərlə saxlanılanlar arasında demokratiya 

və insan hüquqları üzrə fəallar (bax: Bölmələr 1.d. və 5), jurnalistlər və bloqerlər 

(bax: Bölmə 2.a.), müxalifətçi siyasi xadimlər (bax: Bölmə 3), Gəncə işi ilə bağlı 

həbsdə olan dini fəallar və şəxslər (bax: ABŞ Dövlət Departamentinin Beynəlxalq 

Dini Etiqad Azadlığı Hesabatı) və Tərtər işi ilə bağlı həbsdə olan şəxslər (bax: 

Bölmə 1.c.) də var. 

Vətəndaş və İnkişaf Partiyasının sədri, siyasi məhbus kimi tanınan Əli Əliyev il 

ərzində 3 ayrı iş üzrə cinayət ittihamı ilə mühakimə edilib və 

hökmlərin məcmusu üzrə 1 illik həbs cəzasını çəkirdi (bax: Bölmə 2.a.). 



 

Dekabrın 9-da, əsasən siyasi motivlərlə saxlanılmaqla tanınan fəal Bəxtiyar 

Hacıyev, 1 il əvvəl iddia edilən xuliqanlıq və hakimə tabe olmamaq kimi siyasi 

motivli hesab edilən ittihamlarla saxlanılıb (bax: Bölmə 1.d.). 

Siyasi məhbuslar və siyasi motivlərlə saxlanılanlar müxtəlif məhdudiyyətlərlə 

üzləşirlər. Keçmiş siyasi məhbuslar həbsxana rəsmilərinin oxu materiallarına və 

ailələri ilə ünsiyyətə çıxış imkanlarını məhdudlaşdırdığını bildiriblər. Hakimiyyət 

orqanlar; beynəlxalq humanitar təşkilatlara siyasi məhbuslara və siyasi motivlərlə 

saxlanılanlara çıxış imkanı verib. 

Avropa İnsan Hüquqları Məhkəməsinin (AİHM) Azərbaycana qarşı siyasi motivli 

ittihamlarla bağlı qərarlarının icra olunmaması ilə bağlı doqquz QHT-nin 2020-ci 

ilin noyabr ayında verdiyi bəyanata əsasən, siyasi motivli təqiblərdən zərər çəkmiş 

şəxslər azadlığa buraxılarkən, onların cinayət tarixçəsi qalıb. 

Cinayət keçmişi olan şəxslərə qoyulan məhdudiyyətlər arasında peşəkar fəaliyyətlə 

məşğul olmanın qadağan edilməsi (məsələn, QHT-yə rəhbərlik və ya məhkəmə 

proseslərində müştəriləri təmsil etmək); bank hesablarına daxil ola bilməmək; 

ictimai seçkilərdə iştirak etmək hüququnun olmaması; və ölkədən kənara səyahət 

qadağası olub. 

Əvf: Mayın 27-də Prezident İlham Əliyev Respublika Günü münasibətilə 

imzaladığı əfv sərəncamı çərçivəsində 168 nəfər azadlığa buraxılıb. Hüquq müdafiə 

təşkilatlarının məlumatına görə, əfv olunan şəxslərdən 21-i siyasi məhbus hesab 

edilir. Onların arasında AXCP üzvü Paşa Umudov, jurnalistlər Əfqan Sadıqov və 

Bəhruz Əliyev də var idi. 

Transmilli repressiya 
 

Ölkədən kənarda olan şəxslərin qətli,  oğurlanması, məcburi qaytarılması və 

ya digər zorakılıq formaları yaxud zorakılıq təhdidləri: Hökumətin digər 

ölkələrdə ayrı-ayrı şəxslərə qarşı zorakılıq formalarından və ya zorakılıq 

təhdidlərindən siyasi motivli repressiya kimi istifadə etdiyinə dair etibarlı iddialar 

olub. 

Noyabrın 21-də Berlində mühacirətdə yaşayan azərbaycanlı bloqer Orxan 

Ağayevin yaşadığı mənzilin həyətində iki nəfər tərəfindən döyüldüyü bildirilib. 

Hakim Əliyevlər ailəsinə qarşı kəskin tənqidi fikirlər yazan Ağayev sevgilisi 

tərəfindən lentə alınmış və iki nəfərin yerdə uzanan Ağayevi yumruqlayıb 

təpiklədiyini əks etdirən videonu internetə yerləşdirib. Ağayev döyülərkən bir 



 

nəfərin əlində bıçaq olub, lakin o, silahdan istifadə etməyib. Sevgilisi qışqırıb 

kömək çağıran kimi hücum edənlər hadisə yerindən qaçıblar. Bundan əvvəl 

Ağayevə 2021-ci ilin fevralında 7 nəfər hücum edərək döyüb. Ağayev hər iki 

hücumun təşkilində Azərbaycan hökumətini ittiham edib. 

İyunun 12-də Fransa polisi Fransada yaşayan azərbaycanlı hökumət tənqidçisi və 

bloqer Məhəmməd Mirzəlini öldürməyə cəhddə şübhəli bilinən iki nəfəri həbs edib. 

Biri azərbaycanlı, digəri moldovalı olan iki şübhəlinin GPS-də Mirzəlinin ev 

ünvanı, mobil telefonlarının birində isə Mirzəlinin şəkli olub. Mirzəli bundan əvvəl 

həyatına iki sui-qəsd cəhdindən sağ çıxıb, sonuncu dəfə 2021-ci ilin martında dörd 

nəfərin bıçaqlı hücumu nəticəsində 16 bıçaq yarası aldıqdan sonra xəstəxanaya 

yerləşdirilib. 2021-ci ildə hücum edənlərin Mirzəlinin dilini kəsməyə cəhd etdiyi 

bildirilib. 2020-ci ildə Mirzəlinin naməlum şəxsin silahlı hücumuna məruz qaldığı 

bildirilir. 

İyunun 16-da Fransanın Müluz şəhərində "Demokratiyanın Müdafiəsinə Kömək" 

QHT-nin rəhbəri və mühacir Vidadi İsgəndərov bıçaqlanıb. İsgəndərov bildirib ki, 

onun tənqidlərinə cavab olaraq Azərbaycan hökumətinin hücum əmrini verdiyini 

düşünür. 

Aprelin 29-da siyasi bloqer və mühacir Manaf Cəlilzadə İsveçrədəki evinin 

qarşısında Azərbaycandan olan üç nəfər tərəfindən vəhşicəsinə döyülüb. 

Mayın 30-da hökumət tənqidçisi, siyasi mühacir, "Azad söz" kanalının təsisçisi 

Tural Sadıqlı dörd nəfərin bir neçə gün onun Berlindəki evini izlədiyini və 

Almaniya polisinin onları araşdırdığını bildirib. Sadıqlı bundan əvvəl də aprel 

ayında TikTok hesabının bağlanması da daxil olmaqla bir sıra təzyiqlərlə 

üzləşmişdi. O bildirib ki, əvvəllər ona Azərbaycan hökumətinin nümayəndələri 

tərəfindən Azərbaycanın hakim ailəsi ilə bağlı korrupsiya faktlarını qeyd etməmək 

müqabilində aylıq maaş təklif edilib. 

Təhdid, qısnama, izləmə və məcburetmə: Ölkədən kənarda yaşayan dissidentlərin 

və jurnalistlərin ölkədə qalan ailə üzvlərinin rəqəmsaltəqiblərə və hədə-qorxulara 

məruz qaldığı barədə məlumatlar var. 

Hökumətin ölkədən kənarda siyasi motivli izləmə həyata keçirdiyi barədə 

məlumatlar var. 

Beynəlxalq hüquq mühafizə vasitələrindən sui-istifadə: Hakimiyyət 

orqanlarının beynəlxalq hüquq mühafizə vasitələrindən ölkədən kənarda olan 



 

konkret şəxslərə qarşı repressiya kimi siyasi motivli məqsədlər üçün sui-istifadə 

etməyə cəhd etdikləri barədə etibarlı məlumatlar var. 

Hərəkət azadlığına nəzarət cəhdləri: Siyasi məhbusların ailə üzvləri və 

qohumları, ailə üzvlərinin siyasi fəaliyyətinə görə səyahət qadağaları ilə 

üzləşdikləri barədə məlumat veriblər. 

Mülki məhkəmə prosedurları və hüquqi müdafiə vasitələri 
 

Vətəndaşların insan hüquqlarının pozulmasına görə dəymiş zərərin əvəzinin 

ödənilməsi və ya bu halların dayandırılması üçün məhkəməyə müraciət etmək 

hüququ vardır. Bütün vətəndaşlar bütün ölkədaxili hüquqi imkanları, o cümlədən 

Ali Məhkəməyə şikayət etmək və onun qərardadını əldə etmək hüquqi imkanları 

tükəndikdən sonra 6 ay ərzində AİHM-ə müraciət etmək hüququna malikdirlər. 

Vətəndaşlar məhkəmə qərarlarından AİHM-ə şikayət etmək hüququndan istifadə 

edib və hökumətin Avropa İnsan Hüquqları Konvensiyasından irəli gələn 

öhdəlikləri pozması ilə bağlı iddialar qaldırıblar. AİHM il ərzində Azərbaycanla 

bağlı 56 qərardad çıxarıb, onlardan 16 iş siyasi motivli təqiblərlə bağlı olub. 

Hökumətin AİHM qərarlarına əməl etməsi ilə bağlı vəziyyət qarışıq olub; fəallar 

hökumətin ümumilikdə təzminat ödədiyini, lakin AİHM qərarlarına cavab olaraq 

məhbusları azad etmədiyini bildiriblər. Siyasi motivli hesab edilən bəzi hallarda 

hökumət AİHM-in təyin etdiyi təzminatı ödəməyib. 

f. Şəxsi həyat, ailə, ev və ya yazışmalara əsassız və ya qeyri-qanuni 

müdaxilə 

Qanun şəxsi həyatın toxunulmazlığına özbaşına müdaxiləni, yazışmaların və digər 

şəxsi ünsiyyətin izlənilməsini qadağan edir. Hökumət ümumiyyətlə bu qanuni 

qadağalara əməl etməyib. 

Konstitusiya yaşayış yerlərində axtarışa yalnız məhkəmə qərarı ilə və ya xüsusi 

olaraq qanunla nəzərdə tutulmuş hallarda icazə versə də, hakimiyyət orqanları çox 

vaxt müvafiq əmr olmadan axtarışlar aparıblar. Dövlət Təhlükəsizliyi Xidmətinin 

(DTX) və Daxili İşlər Nazirliyinin (DİN) telefon və internet rabitəsinə nəzarət 

etməsi, idarə etməsi və bloklaması, habelə xüsusilə əcnəbilər, vətəndaş cəmiyyəti 

fəalları, internetdə fəal olan tanınmış gənclər, siyasi xadimlər və iş adamları, fəallar 

və beynəlxalq kommunikasiya ilə məşğul olan şəxslərə münasibətdə casus 

proqramları, qeyd cihazları və məkanın izlənilməsi (bax: Bölmə 2.a., İnternet 



 

azadlığı) istifadə etməsi barədə çoxsaylı məlumatlar verilib. İnsan hüquqları üzrə 

vəkillər iddia ediblər ki, poçt xidməti hökumətə qarşı məhkəmə prosesini 

əngəlləmək üçün AİHM ilə əlaqəni qəsdən itirib və ya səhv icra edib. 

İl ərzində bəzi vebsaytlarda və sosial media mənbələrində müxalifət 

nümayəndələrinin virtual görüşlərinin və lentə alınmış söhbətlərinin sızdırılmış 

videoları dərc edilib. Sızdırılan videoların mənbəyinin hökumətin hüquq mühafizə 

orqanları və ya kəşfiyyat xidmətləri olduğu düşünülür. Hökumətin, ailə üzvlərini 

qohumları tərəfindən törədilən cinayətlərə görə cəzalandırdığı barədə məlumatlar 

var.  Məsələn, iyunun 3-də feminist və ictimai fəal Rəbiyyə Məmmədovanın anası 

şəhər sanitar xidmətində çalışan həmkarı tərəfindən fiziki hücuma məruz qalıb, 

həmkarı onu təpikləyib və saçlarını yolub. İnsident zamanı hücum edən şəxs ona 

qızının sosial şəbəkədəki fotoşəkillərini və paylaşımlarını göstərib və qızını idarə 

etmək üçün heç bir tədbir görmədiyini deyərək onu təhqir edib. 

g. Münaqişə ilə əlaqəli sıxışdırılma halları 

Ermənistan və Azərbaycan arasında onilliklər boyu davam edən münaqişədə 

vaxtaşırı dinc əhalinin tələfatı ilə nəticələnən silahlı insidentlər davam edib. 

Sentyabrın 13 və 14-də Azərbaycanla Ermənistan 2020-ci ilin noyabrında əldə 

olunan atəşkəsdən sonra təxminən 2 il ərzində iki ölkə arasında beynəlxalq 

miqyasda tanınmış sərhəddə və Ermənistan daxilində ən əhəmiyyətli döyüşlərdən 

bəzilərinin şahidi oldular. 

2020 və 2016-cı illərdəki döyüşlər zamanı bir-birini vəhşilik törətməkdə ittiham 

edən Ermənistan və Azərbaycanın AİHM-ə təqdim etdiyi şikayətlər, Ermənistanın 

sentyabr döyüşləri ilə bağlı şikayətləri də məhkəmənin qərarını gözləyib. 

Qətllər: Sentyabrın ortalarında Azərbaycan və Ermənistan silahlı qüvvələri 

arasında intensiv döyüşlərdən sonra Azərbaycanda həbsdə olan erməni 

hərbçilərinin kütləvi şəkildə edam edilməsini də əhatə edən qeyri-qanuni qətllər 

barədə etibarlı məlumatlar yayılıb (həmçinin bax: Ermənistan üçün İnsan 

Hüquqları Təcrübələri üzrə Ölkə Hesabatları). 

Oktyabrın 2-də həmin edam faktları ilə bağlı videonun yayılmasına cavab olaraq 

Azərbaycan hökuməti hərbi prokurorluğun araşdırmaya başladığını elan edib. 

Həmin ayın sonunda Xarici İşlər Nazirliyi (XİN) videoda əks olunan cinayətlərin 

icraçıları ilə bağlı cinayət işlərinin açıldığını bildirib və əlavə detalları açıqlamayıb. 

 



 

Ermənistan hakimiyyət orqanları sentyabr döyüşləri zamanı üç erməni mülki şəxsin 

öldürüldüyünü, yeddisinin isə yaralandığını bildirib. Azərbaycan hakimiyyət 

orqanları isə üç dinc sakinin yaralandığını bildirib. 

Mayın 17-də "Amnesty International" təşkilatı Dağlıq Qarabağ münaqişəsində 

yaşlı insanların yaşadığı təcrübələrə dair iki hesabat yayıb. "Amnesty 

International" hesabatlarında Ermənistan və Azərbaycan arasında (1988-1994-cü 

illərdə intensiv döyüşlərlə müşayiət olunan, 2020-ci ilin sonunda isə növbəti dəfə 

gərginləşən) 

Dağlıq Qarabağ ətrafında münaqişənin "yaşlı insanların qanunsuz olaraq 

öldürülməsi, işgəncələrə məruz qoyulması və məcburi köçkünə çevrilməsi" ilə bağlı 

qeydlər edib. İki hesabatdan birində, "Son qaçan: Dağlıq Qarabağ münaqişəsində 

yaşlı insanların müharibə cinayətləri və köçkünlük təcrübəsi" (ing. Last to Flee: 

Older People’s Experience of War Crimes and Displacement in the Nagorno-

Karabakh Conflict) adlı hesabatda "Amnesty International" bildirib ki, 2020-ci 

ildən bəri baxdığı 30 işdə əvvəllər Ermənistan qüvvələrinin nəzarətində olan 

şəhərlərdə Azərbaycan qüvvələri tərəfindən yaşlı insanların qanunsuz olaraq 

öldürülməsi hallarının çoxunu yoxlayıb. 

"Amnesty International" qeyd edib ki, "Qətllərin çoxu məhkəmədənkənar edamlar 

olub, bəzən başın kəsilməsi və ya yaxın məsafədən güllələnmə, bəzən isə qətldən 

əvvəl işgəncə və ya digər pis rəftar formaları, habelə meyitlərin hissələrə ayrılması 

ilə bağlı olub" (həmçinin bax: Ermənistan üçün İnsan Hüquqları Təcrübələri üzrə 

Ölkə Hesabatları). 

"Amnesty International" təşkilatının 17 may tarixli hesabatlarından birində, 

"Qutuda həyat: Azərbaycanda yaşlı insanların köçkünlük təcrübələri və qayıdış 

perspektivləri" (ing. Life in a Box: Older People’s Experiences of Displacement 

and Prospects for Return in Azerbaijan) adlı hesabatda 1990-cı illərdə Ermənistan 

qüvvələri tərəfindən kütləvi şəkildə yerləşdirilmiş piyada əleyhinə minalardan bəhs 

edilir. 

Azərbaycan rəsmilərinin məlumatına görə, 2020-ci ilin payız döyüşlərinin 

sonundan indiyədək Ermənistan silahlı qüvvələrinin nəzarətində olan Azərbaycan 

ərazilərində minaların partlaması nəticəsində 46 nəfər ölüb, 234 nəfər yaralanıb. 

Ölənlərdən 36-sı mülki şəxs olub. İl ərzində əvvəllər Ermənistanın nəzarətində olan 

ərazilərdə minaların partlaması nəticəsində 11 nəfər həlak olub, onlardan 6-sı mülki 

şəxsdir. İl ərzində minaların partlaması nəticəsində daha 65 nəfər isə yaralanıb. 

Azərbaycan Respublikası Ərazilərinin Minalardan Təmizlənməsi üzrə Milli 



 

Agentliyin (ANAMA) sədri Vüqar Süleymanov bildirib ki, 1990-cı illərin 

döyüşlərindən indiyədək minaların partlaması nəticəsində 3361 Azərbaycan 

vətəndaşı yaralanıb və ya həlak olub, onlardan 357-si uşaqdır. ANAMA-nın 

məlumatına görə, mina partlaması nəticəsində tələfat hallarının böyük əksəriyyəti 

keçmiş təmas xəttindən xeyli kənarda baş verib. 2020-ci il döyüşlərindən sonra 

yenicə geri qaytarılan ərazilərdən 67.000-dən çox mina təmizlənib. Agentlik 

həmçinin qeyd edib ki, qəbiristanlıqlar, meyvə bağları və üzüm bağları kimi hərbi 

qulluqçuların getməsi ehtimalı olmayan yerlərdə də minalar aşkar edilib. Məsələn, 

ANAMA-nın məlumatına əsasən, oktyabrın 21-də qəbiristanlıqda minanın 

partlaması nəticəsində bir nəfər ölüb, bir nəfər isə yaralanıb. Xarici İşlər 

Nazirliyinin məlumatına görə, avqust-dekabr ayları ərzində müdafiə rəsmiləri 

Azərbaycan ərazisində 2021-ci il ərzində Ermənistanda istehsal olunduğu iddia 

edilən 1600-dən çox mina aşkar ediblər. Agentlik il ərzində 8780 piyada əleyhinə 

mina, 4133 tank əleyhinə mina və 14950 partlamamış hərbi sursatın təmizləndiyini 

bildirib. 

Sentyabrın 22-də BMT-nin İrqi ayrı-seçkiliyin aradan qaldırılması üzrə Komitəsi 

hesabat yayıb. Hesabatda Komitə "Azərbaycan hərbi qüvvələri tərəfindən 2020-ci 

il hərbi əməliyyatları zamanı və ondan sonrakı dövrdə hərbi əsirlərə və erməni etnik 

və ya milli mənşəli digər müdafiə olunan şəxslərə qarşı törədilmiş ciddi və ağır 

insan hüquqları pozuntularına, o cümlədən məhkəmədənkənar qətllər, işgəncə və 

digər pis rəftar formaları və əsassız həbslər, habelə evlərin, məktəblərin və digər 

mülki obyektlərin dağıdılmasına dair iddialar"la bağlı narahatlığını ifadə edib. 

Fevral ayından başlayaraq Azərbaycan hakimiyyət orqanları Xocavənd rayonunun 

Edilli kəndindəki kütləvi məzarlıqlarda 25 nəfərin qalıqlarını aşkar edib. Oktyabr 

ayında Azərbaycanın Əsir və itkin düşmüş, girov götürülmüş vətəndaşlarla 

əlaqədar Dövlət Komissiyası məlumat yayaraq bildirib ki, həmin qalıqlardan 12-si 

bir yerdə olub və məhkəmə-tibbi ekspertizanın rəyinə görə, həmin şəxslərin əl-

ayaqları bağlı olub və Ermənistan silahlı qüvvələri tərəfindən girov götürüldükdən 

sonra öldürülüblər. Dövlət Komissiyasının məlumatına görə, ölənlərdən bir 

neçəsinin kəllə sümüyündə güllə yaraları olduğuna dair dəlillər olub. Dövlət 

Komissiyası iddia edib ki, 2020-ci il döyüşləri başa çatdıqdan sonra Ağdam, Füzuli, 

Xocavənd və Şuşa rayonlarında 1990-cı illərin döyüşlərinə aid kütləvi məzarlıqlar 

aşkarlanıb. 

Mart ayında Dövlət Komissiyası Fərrux kəndi yaxınlığında 1990-cı illərdəki 

döyüşlərdən qaldığı ehtimal edilən və hələlik sayı dəqiqləşdirilməmiş azərbaycanlı 



 

qalıqlarının tapıldığını açıqlayıb. 

 

Azərbaycan Məhkəmə-Tibbi Ekspertiza və Patoloji Anatomiya Birliyinin apardığı 

məhkəmə-tibbi ekspertizanın nəticələrinə görə, həmin şəxslər küt alətlə vurularaq 

öldürülüblər. İddialara görə, qalıqlar güllə gilizlərinin yanında tapılıb və onlar 

işarələnməmiş qəbirlərdə basdırılıblar. Dövlət Komissiyası ilin sonunda həmin 

şəxslərin kimliyinin müəyyənləşdirilməsi istiqamətində işlər görürdü. 

 

Noyabrın 28-də Ağdam Rayon Prokurorluğunda 1993-cü ildə Azərbaycanın 

Sarıcalı kəndi ərazisində Ermənistan silahlı qüvvələri tərəfindən bir neçə 

Azərbaycan vətəndaşının öldürülməsi faktı ilə bağlı araşdırma aparılıb. Noyabrın 

22-də ekskavatorlar Ağcabədi-Ağdam avtomobil yolunun kənd ərazisindən keçən 

hissəsində 15-ə yaxın insan qalığı aşkar edərək ekspertizaya göndəriblər. 

Fiziki zorakılıq, cəza və işgəncə: Sentyabr ayında intensiv döyüşlər başa çatdıqdan 

az sonra, ləyaqəti alçaldan və qeyri-insani rəftarın qurbanı olmuş üç erməni qadın 

hərbçinin meyitlərinin əks olunduğu videolar yayılıb. Bu videolardan birində digər 

meyitlərin üstünə qoyulmuş çılpaq və üzərində işgəncə əlamətləri olan qadın meyiti 

təsvir edilib. Qadının bədəninə təpik vuran azərbaycandilli operator, dəfələrlə 

qurbanın ünvanına təhqiramiz ifadələr işlədib. Onun sinəsinə və qarnına "YAŞMA" 

(Azərbaycan xüsusi təyinatlılarının kod adı) şəklində mesaj yazılmışdı. 

2020-ci ilin dekabrında Baş Prokurorluq 2020-ci il döyüşləri zamanı sıxışdırılma 

hallarına görə dörd nəfərin ittiham olunduğunu açıqlayıb. İki əsgər - Qardaşxan 

Abışov və Rəşid Əliyev erməni əsgərlərinin meyitlərini təhqir etməkdə, digər iki 

əsgər isə etnik erməni məzarlarını təhqir etməkdə ittiham olunublar. Hökumət ilin 

sonuna kimi şəxslərin təqibi ilə bağlı heç bir yeni məlumat təqdim etməyib. 

Münaqişə ilə əlaqəli digər sıxışdırılma halları: Hökumət həbs edilmiş erməni 

mülki şəxsləri və hərbçiləri öz qanuni təmsilçisini seçmək hüququ kimi qanuni 

proses elementləri olmayan açıq məhkəmələrdə təqib etməyə davam edib. Hökumət 

il ərzində həbsdə olan 13 erməni əsgərini azad edib. Ermənistan hökumətinin 

məlumatına görə, Azərbaycanda ilin sonunda 33 erməni məhbus saxlanılıb. 

"Amnesty International" təşkilatının mayın 17-də yaydığı "Qutuda həyat" (ing. Life 

in a Box) hesabatına əsasən, Ermənistan silahlı qüvvələri 1990-cı illərdə işğal 

etdikləri Azərbaycan rayonlarında mülki şəxslərə məxsus mülkiyyəti və 

infrastrukturu, o cümlədən mədəni sərvətləri geniş şəkildə dağıdıb və zəbt edib, 



 

onlara nəzarəti əldə saxlayıb. 

Həmin hesabata görə,1990-cı illərdə "erməni qüvvələrinin mülki obyektləri 

dağıtması və hərbi imperativlə tələb olunmayan mülki əmlakı ələ keçirməsi... 

beynəlxalq humanitar hüququn pozulmasıdır və Azərbaycanın məcburi köçkünlərin 

münaqişədən təsirlənmiş rayonlarda məskunlaşdırılması səylərini sarsıtmağa davam 

edir". 

Bölmə 2. Vətəndaş azadlıqlarına hörmət 

a. Söz azadlığı, o cümlədən mətbuat və digər media mənsublarının  

ifadə azadlığı 

Söz azadlığının qanunla müəyyən olunmasına və mətbuat və digər KİV üzərində 

senzuranın xüsusi olaraq qadağan edilməsinə baxmayaraq, hökumət, bir qayda 

olaraq, bu hüquqları pozur. Hökumət ifadə azadlığını və medianın müstəqilliyini 

məhdudlaşdırıb. Jurnalistlər, redaktorlar və müstəqil bloqerlər hədə-qorxu ilə 

üzləşib, bəzən döyülüb və həbs ediliblər. Bundan əlavə, ölkədən kənarda şübhəli 

zorakılıq aktları baş verib (bax: Bölmə 1.e, Transmilli repressiya). İl ərzində 

hökumət yeni media qanunu ilə jurnalistlərə qarşı əlavə məhdudiyyətlər tətbiq edib 

və hakimiyyət orqanları ölkədə və mühacirətdə olan media qurumlarına, 

jurnalistlərə, bloqerlərə və fəallara, o cümlədən onların qohumlarına hökuməti 

tənqid etməkdən çəkinmələri üçün təzyiqlərini davam etdirib. 

İfadə azadlığı: Konstitusiya ifadə azadlığını təmin etsə də, hökumət siyasi rəqibləri 

və ya tənqidçiləri hesab etdiyi şəxsləri repressiyaya məruz qoymağa və ya onları 

qorxutmağa cəhd etməyə davam edib. Bu cür şəxslərin həbsi hakimiyyət 

orqanlarının müxalifləri cəzalandırmaq üçün məhkəmə sistemindən sui-istifadə 

etməsi ilə bağlı narahatlıqları artırıb. 

İnsan hüquqları qrupları il ərzində onlarla həbs və ya məhkumluq halının ifadə 

azadlığının həyata keçirilməsi ilə bağlı olduğunu hesab edirlər. 

İl ərzində hökumətə və hökumət tərəfdarlarına məxsus olan nəşrlər yayım və çap 

mediasında dominantlığı davam etdirib. Yalnız onlayn rejimdə fəaliyyət göstərən 

məhdud sayda müstəqil və yarımüstəqil media qurumları hökumətin siyasətləri ilə 

bağlı müxtəlif fikirlər ifadə ediblər, lakin hakimiyyət orqanları buna görə həmin 

media qurumlarının çoxunun nümayəndələrinə müxtəlif üsullarla təzyiq göstərib, 

onları təqib edib və ya saxlayıb. 



 

Hökumət, o cümlədən Azərbaycan Respublikasının Medianın İnkişafı Agentliyi 

(MEDİA), fevralın 8-də qüvvəyə minən media qanunu da daxil olmaqla, müxtəlif 

vasitələrlə mediaya nəzarəti davam etdirib. Fevral hesabatında Avropada 

Təhlükəsizlik və Əməkdaşlıq Təşkilatının (ATƏT) media azadlığı üzrə 

nümayəndəsi qanunun bir neçə hissəsinin, o cümlədən mediaya nəzarətin əhatə 

dairəsinin genişləndirilməsinin Azərbaycandan kənarda fəaliyyətə və jurnalistlərin 

və media qurumlarının qeydiyyatına qoyulan məhdudiyyətlərin aradan 

qaldırılmasına çağırıb. İyunun 20-də Avropa Şurasının Venesiya Komissiyası 

və İnsan Hüquqları və Qanunun Aliliyi Baş direktorluğunun birgə rəyində deyilir 

ki, "müstəqil jurnalistika və media üçün onsuz da son dərəcə məhdud məkan 

kontekstində" media qanunu "daha da "soyuq duş effekti" yaradacaq." Qanunun 

media reyestrinin aparılması ilə bağlı müddəalarının icrasına oktyabrın 14-dən 

başlanılıb, jurnalistlər və KİV-lərin qeydiyyatı üçün müddət isə 6 aydır. İcra 

müddəti ilin sonunda davam etsə də, bir neçə jurnalistin və KİV-in MEDİA 

tərəfindən qeydiyyata alınmasından imtina edildiyi bildirilib. Müstəqil media 

mənsubları, media hüquqşünasları və beynəlxalq QHT-lər qanunu və qeydiyyat 

prosesini tənqid ediblər. 

Hökumət müstəqil jurnalistləri, xüsusən də hökumət rəsmilərini tənqid edən və ya 

korrupsiya faktlarını araşdıran jurnalistləri müntəzəm olaraq həbs etməyə davam 

edib. Sentyabrda 3 müstəqil onlayn jurnalist həbs edilib. Əvəz Zeynallı və Elnur 

Şükürov ayrı-ayrılıqda rüşvətxorluqda ittiham olunublar. Vətəndaş cəmiyyəti 

fəalları həbsləri jurnalistlərin yüksək rütbəli hökumət rəsmisinin korrupsiya faktını 

işıqlandırmasına görə qisas kimi qiymətləndiriblər (bax: Bölmə 4). Ermənistanla 

sentyabr döyüşləri zamanı həbs edilən Zaur Qafarov qondarma olduğu iddia edilən 

video ilə əsgərdən pul tələb etməkdə ittiham olunub. 

İyul və avqust aylarında Baş Prokurorluq bir neçə jurnalisti, fəalı, bloqeri və sosial 

şəbəkə istifadəçisini ictimai və siyasi sabitliyi pozan hərəkətlərə görə xəbərdar edib, 

onları məhkəməyə çağırıb və ittiham edib. Müdafiə Nazirliyi (MN) də ictimaiyyətə 

xəbərdarlıq edib və yalan məlumatların yayılmasına qarşı mübarizə apardığını iddia 

etdiyi addımlarla bağlı Baş Prokurorluqla tandem şəklində hərəkət edib. 

Prokurorluğa çağırılanların bəzilərinə sosial şəbəkədə "qanunla qadağan olunmuş" 

məlumatların yerləşdirilməsi ittihamı ilə inzibati həbs cəzası verilib, digərlərinə isə 

"gələcəkdə belə neqativ halların yolverilməzliyi" barədə rəsmi xəbərdarlıq edilib. 

Baş Prokurorluq həmçinin "Kütləvi informasiya vasitələrinə və sosial şəbəkə 

istifadəçilərinə" ictimai müraciətdə "dövlət orqanlarında heç bir izahat verilmədən 



 

yoxlanılmamış məlumatların yayılmasının yolverilməz olduğu" barədə xəbərdarlıq 

edib. 

Məsələn, iyulun 27-də hərbçilərlə bağlı xəbərlər yayan iki saytın rəhbərləri Fikrət 

İbişov və Aqil Alışov Baş Prokurorluğa çağırılıb. Hər iki şəxsə Müdafiə Nazirliyinin 

razılığı olmadan Müdafiə Nazirliyi ilə bağlı məsələlərə münasibət bildirməmək 

barədə xəbərdarlıq edilib. Başqa bir nümunədə, hərbi bloqer Tofiq Şahmuradov 

oxşar yazılara görə 30 sutka inzibati həbs cəzası alıb. 

Avqustun 8-də Baş Prokurorluq sosial media istifadəçilərinin hərbçilərə "kölgə 

saldığını" və istəmədən əsgərlərin həyatını riskə atdığını iddia edərək, bir qrup 

sosial şəbəkə istifadəçisinə "yalan məlumat"ı, hərbi qüvvələrin saxta və ya tarixli 

fotoşəkillərini yaymamaq barədə xəbərdarlıq edib  

Hakimiyyət orqanları ölkə hüdudlarından kənarda olan əsas media hüquqları 

təşkilatlarına və müstəqil media qurumlarına, o cümlədən ölkədə bu qurumlarla 

əlaqəli şəxslərə təzyiqlərini davam etdirib. "Amerikanın səsi" və "Azad Avropa 

Radiosu/Azadlıq Radiosu" (RFE/RL) da daxil olmaqla xarici KİV-lərə 2009-cu ildə 

qadağa qoyulub və FM radio tezliklərində yayımı qadağan edilib. Əvvəlcə yayımı 

qadağan edilmiş Rusiyanın Sputnik xidmətinə sonradan xəbərləri sərbəst şəkildə 

yayımlamağa icazə verilib. İyun ayında Rusiya hakimiyyəti Azərbaycanın bir neçə 

xəbər saytını blokladıqdan sonra Azərbaycan hökuməti Rusiyanın "RİA Novosti" 

xəbər agentliyini bloklayıb. 

Xarici mətbuat orqanları və xarici jurnalistlər üçün ölkədə insan hüquqlarının 

vəziyyətini tənqid edən jurnalistlər üçün mətbuat saytlarına senzura, vizaların 

məhdudlaşdırılması və birbaşa qadağalar davam edib. 

Zorakılıq və qısnama: İl ərzində polis jurnalistlərin və bloqerlərin peşə 

fəaliyyətinin qarşısını almaq və mətbuat azadlığını məhdudlaşdırmaq üçün onlara 

qarşı vaxtaşırı güc tətbiqi və digər üsullardan istifadə edib. Yerli müşahidəçilər 

müstəqil media qurumlarının jurnalistlərinin təqiblərə və kiberhücumlara məruz 

qaldığını bildiriblər. Vətəndaş cəmiyyəti fəalları Hökuməti 2015-ci ildə Rasim 

Əliyevin, 2011-ci ildə Rafiq Tağının və 2005-ci ildə Elmar Hüseynovun səs-küylü 

qətlləri ilə bağlı effektiv araşdırmalar aparmağa çağırmaqda davam ediblər. 

Mayın 8-də jurnalist Aytən Məmmədovanı liftdə boğazına bıçaq dayayan şəxs onu 

özünün və qızının həyatı ilə təhdid edib. Həmin şəxs Məmmədovaya "iş haqqında 

yazmamalı olduğunu" deyib. Məmmədova bildirib ki, hücumun 2019-cu ildə itkin 

düşən 10 yaşlı qızın qətli ilə bağlı verdiyi xəbərlə bağlı olduğuna əmindir. 



 

Azyaşlının üzərində yanıq xəsarətləri olan meyiti Tovuz rayonunun kəndlərindən 

biri yaxınlığında aşkar edilib. Bir neçə məmur, o cümlədən kəndin keçmiş polis 

rəisinin adı bu işdə hallanıb. Məmmədovanın sözlərinə görə, hücum onun bu həssas 

işi işıqlandırmasını susdurmaq məqsədi daşıyıb. Polis hücumla bağlı təhqiqat işinə 

başlayıb, lakin ilin sonuna kimi bununla bağlı heç bir həbs olmayıb. 

Yerli media qurumlarının əksəriyyəti gəlir əldə etmək üçün hökumətə və ya MEDİA-

ya yaxın şəxslərin himayəsinə arxalanıb. Bu cür dəstəkdən yararlanmayanlar 

əməkhaqlarının, vergilərin və dövri məhkəmə cərimələrinin ödənilməsində 

problemlər kimi maddi çətinliklərlə üzləşiblər. 

Mətbuat və digər KİV, o cümlədən onlayn media üzvləri üçün senzura və ya 

kontent məhdudiyyətləri: Əksər media qurumları özlərinə senzura tətbiq edib və 

hökumət tərəfindən cəzalandırılmaqdan ehtiyat edərək siyasi cəhətdən həssas 

sayılan mövzulardan yayınıb. Milli Radio və Televiziya Şurası (MTRŞ) yerli, özəl 

televiziya və radio stansiyalarından xarici mənşəli tam xəbər proqramlarını təkrar 

yayımlamamağı tələb etməyə davam edib. Xarici radio stansiyalarının birbaşa 

yayımı ümumiyyətlə qadağan edilib. 

Şər/böhtan yaymağa görə məsuliyyət haqqında qanunlar: Şər atmaq və böhtan 

yaymaq cinayət əməli hesab edilir. Qanun şər və ya böhtan atmaqda təqsirli bilinən 

şəxslər üçün külli miqdarda cərimə və 3 ilədək həbs cəzası nəzərdə tutur. Prezidenti 

təhqir etməkdə təqsirli bilinmə 2 ilədək islah işləri və ya 3 ilədək müddətə 

azadlıqdan məhrumetmə ilə cəzalandırılır. Şər və böhtan haqqında qanunlar, 

akkreditə olunmuş jurnalistlər və bloqerlər də daxil olmaqla, hökumət 

tənqidçilərini susdurmaq üçün müntəzəm olaraq istifadə olunub. 

Məsələn, müxalif "Vətəndaş və İnkişaf Partiyası"nın sədri Əli Əliyev yanvar, aprel 

və iyun aylarında 3 ayrı iş üzrə diffamasiyada təqsirli bilinib. Şikayətlərdən ikisi 

sərhəd xidmətində çalışan dövlət işçiləri, onunla heç bir əlaqəsi olmayan üçüncü 

şikayət isə hakim partiyanın üzvü tərəfindən verilib. İnsan hüquqları qrupları 

təqiblərin siyasi motivli olduğunu bildiriblər (bax: Bölmə 1.e). Noyabr ayında 

Əliyev hökmlərin məcmusu üzrə 12 aylıq həbs cəzasını çəkdiyi zamanbir məhbus 

yoldaşına hücum etməsi ittihamı irəli sürüldüyünə görə əlavə 3 il 6 aylıq həbs 

cəzasına məhkum edilib. O, ittihamları rədd edib, insan hüquqları təşkilatları da bu 

cəzanı siyasi motivli hesab edib. 

Ayrı-ayrı hallarda vəkil İlham Aslanoğlu və fəal Abid Qafarov silahlı qüvvələrlə 

bağlı şərhlərinə görə həbs ediliblər. Yanvarın 28-də Aslanoğlu Tərtər işi (2017-ci 



 

ildə 400-dən çox əsgər və mülki şəxsə sistematik işgəncələr verən genişmiqyaslı 

hərbi araşdırma) ilə bağlı böhtan xarakterli fikirlərə görə təqsirli bilinərək 5 ay 

müddətinə azadlıqdan məhrum edilib (bax: Bölmə 1.c.). Apellyasiya məhkəməsi 

onu mart ayında azadlığa buraxsa da, iyunun 9-da o, yenidən mühakimə olunub, 

təqsirli bilinib və 6 aylıq həbs cəzasına məhkum edilib.  İyulun 13-də Qafarov 

Dağlıq Qarabağ veteranlarını öz hüquqlarını müdafiə etmədiklərinə görə tənqid 

etdikdən sonra onlara böhtan atmaqda və təhqir etməkdə ittiham olunaraq 1 il 

müddətinə azadlıqdan məhrum edilib. Fəallar Qafarovun həbs olunmasının əsl 

səbəbinin onun Tərtər işində işgəncələri işıqlandırmasının olduğunu hesab ediblər. 

Millət vəkilləri sosial mediada kontentə əlavə məhdudiyyətlər təklif etməyə 

davam ediblər. Məsələn, avqust ayında millət vəkili (MV) Məlahət İbrahimqızı 

bəzi "götürülən dəyərlərin" cəmiyyəti "korladığını" və sosial mediada nəzarət və 

ya filtrlər vasitəsilə bunun qarşısının alınmasının vacibliyini bildirib. 

İnternet azadlığı 
 

Beynəlxalq xəbər saytları və müxalifət qrupları ilə əlaqəsi olan saytlar il ərzində 

müxtəlif müddətlərə bloklanıb. Məsələn, "Azad Avropa Radiosu/Azadlıq Radiosu" 

(RFE/RL) saytları; Mütəşəkkil Cinayətkarlıq və Korrupsiya Hesabatı Layihəsi (ing. 

Organized Crime and Corruption Reporting Project) (OCCRP); bir sıra 

Azərbaycan media qurumları, o cümlədən Azadlıq, Bastainfo.com, Criminal.az, 

Topxeber.az, Fia.az, Monitortv.info, Xural.com, Az24saat.org, Anaxaber.az, və 

Arqument.az, habelə Almaniyada yerləşən Meydan TV media qurumu il ərzində 

hakimiyyət orqanları tərəfindən blokda saxlanmağa dəvam etmişdir, lakin onlar 

sosial mediada çoxməhdudiyyətlə üzləşmədən məlumat yaya bilmişlər. 

Fəallar iddia edirlər ki, hakimiyyət orqanları kiberhücumlar həyata keçirib və 

internet televiziya proqramlarının yayımını pozmaq üçün digər tədbir və 

vasitələrdən istifadə edib. 

Hökumət internet provayderlərinin lisenziyalı olmasını və Nəqliyyat, Rabitə və 

Yüksək Texnologiyalar Nazirliyi ilə rəsmi müqavilələrin olmasını tələb edir. 

Qanun internetdə şər və böhtana görə cinayət cəzası tətbiq edir ki, bu da medianın 

açıq və sərbəst şəkildə istifadəsinə daha da "soyuq duş effekti" yaradacaq. 

Hökumətin vətəndaş cəmiyyəti fəallarının internetdə ünsiyyətini izlədiyinə dair 

inandırıcı sübutlar var. Məsələn, fəallar polis tərəfindən təzyiqə məruz qaldıqlarını 

və fiziki zorakılıq təhlükəsi altında Facebook sosial şəbəkəsində tənqidi yazılarını 



 

silməyə məcbur olduqlarını bildiriblər. İl ərzində fəallar internetdə hökumətin 

hərəkətlərini tənqid edən və insan hüquqlarının pozulması ilə bağlı şərhlər 

yazdıqları üçün dindirilib, saxlanılıb və çox vaxt inzibati həbsə məhkum ediliblər. 

Məsələn, sentyabr ayında polis əməkdaşları D18 Hərəkatı Gənclər Birliyinin lideri 

Əhməd Məmmədlini Facebook-da prezident Əliyevi tənqid edəndən bir qədər sonra 

evinin qarşısında saxlayıblar. Məmmədli polis əməkdaşına qarşı itaətsizlik 

göstərməkdə ittiham olunaraq 30 sutka inzibati həbs cəzası alıb. İyul ayında 

ölkədəki tanınmış hüquq müdafiəçiləri və siyasi fəallar "Human Rights Watch" 

təşkilatından olduğu iddia edilən hədəfli fişinq e-məktubu alıblar. E-məktubda veb-

kamera və desktop qeyd cihazı, Windows əmrlərinin yerinə yetirilməsi, habelə 

qurbanın kompüterindən seçilmiş faylların çıxarılması və yüklənməsi imkanı olan 

zərərli proqrama (malware) keçid linki olub. 

"Freedom House" təşkilatının 2021-ci ilin iyunundan may ayına qədər olan dövr 

üçün "İnternetdə azadlıq" (ing. Freedom on the Net) illik hesabatında ölkənin 

internet statusu "azad olmayan" kimi təsnif edilib. Hesabatda sözügedən dövr 

ərzində internet azadlığının vəziyyətinin məhdudlaşdırıldığı qənaətinə gəlinib. 

Hesabatda bir sıra problemlər, o cümlədən hökumətin çoxsaylı müstəqil və müxalif 

internet saytlarını bloklamağa davam etdiyi; media haqqında qanunun onlayn media 

qurumlarını daha da məhdudlaşdırdığı və yeni media qurumları yaratmağa 

çalışanlara maneələr yaratdığı; və hakimiyyət orqanlarının internetdə hökumətin 

siyasətini və ya məmurları tənqid edən fəalları mühakimə etmək üçün qondarma 

ittihamlardan istifadə etdiyi vurğulanıb. 

Bəzi məhdudiyyətlərə baxmayaraq, internet vətəndaşların müstəqil və yarımüstəqil 

mediaya çıxışı üçün əsas üsul olaraq qalıb. Məsələn, Meydan, Azadlıq və digər 

media qurumları bloklansa da, sosial media istifadəçiləri onların yazılarının 

əksəriyyətinə video və məqalələrin əsasən məhdudiyyətsiz olaraq paylaşıldığı 

Facebook, alternativ saytlar və YouTube vasitəsilə çıxış əldə edə biliblər. 

Aprel ayında Meta (əvvəllər Facebook) şirkəti sosial medianı izləmək və 

jurnalistlərin, hökumət tənqidçilərinin və demokratiya fəallarının saxta yazılarını 

təkrarlamaq üçün kibercasusluq və Koordinə olunan Qeyri-həqiqi Davranışı əhatə 

edən Daxili İşlər Nazirliyi (DİN) əməliyyatının ətraflı təsvir olunduğu rüblük Rəqib 

Təhdid Hesabatını (ing. Adversarial Threat Report) yayıb. 

Meta şirkəti şəbəkəni çökdürməyi bacardı. 

 

Azərbaycan və Ermənistan arasında gərgin döyüşlər gedərkən, sentyabrın 14-də 



 

Dövlət Təhlükəsizliyi Xidməti qeyri-hökumət mənbələrindən hərbi əməliyyatlarla 

bağlı "dezinformasiya"nın qarşısını almaq üçün sosial media tətbiqi TikTok-un 

fəaliyyətini dayandırdığını elan edib. Bu müddət ərzində çox sayda istifadəçi mobil 

və yerüstü internet xidmətinin, xüsusən də sosial medianın yavaşladığını bildiriblər. 

Noyabrın 5-də Rəqəmsal İnkişaf və Nəqliyyat Nazirliyi TikTok-dan istifadəyə 

qoyulan qadağanın aradan qaldırıldığını açıqlayıb. 

Akademik azadlıq və mədəni tədbirlərin məhdudlaşdırılması 
 

Hökumət bəzi hallarda akademik azadlığı məhdudlaşdırıb. Müxalifət partiyalarının 

liderləri öz üzvlərinin məktəblərdə və universitetlərdə müəllimlik işi tapmaqda və 

işlərini saxlamaqda çətinlik çəkdiklərini bildiriblər. 

b. Sərbəst toplaşmaq və birləşmək azadlıqları 

Konstitusiya sərbəst toplaşmaq və birləşmək azadlıqlarını təmin edir, lakin 

hökumət bu hüquqları məhdudlaşdırıb. 

Sərbəst toplaşmaq azadlığı 
 

Hökumət sərbəst toplaşmaq azadlığını ardıcıl və sərt şəkildə məhdudlaşdıraraq, 

toplaşmaq üçün faktiki qadağaya bərabər şərait yaradıb. Hakimiyyət orqanları bəzən 

dinc etirazlara və toplaşmalara etirazçılara qarşı güc tətbiq etməklə və ya onları həbs 

etməklə cavab verib. Məsələn, mayın 14-də vətəndaş cəmiyyəti fəalları və müstəqil 

bloqerlər Bakının mərkəzində müxalifət nümayəndələrinə qarşı zorakılığa qarşı dinc 

etiraz aksiyası keçirməyə cəhd ediblər. Polis bəzi iştirakçılara qarşı güc tətbiq edib 

və etirazçıları ərazidən uzaqlaşdırıb. Hakimiyyət orqanları etirazçıları ərazidən 

uzaqlaşdırmaq üçün saxlama üsulundan da istifadə edib.  Məsələn, sentyabrın 30-

da, oktyabrın 25-də və noyabrın 11-də müxalifətdə olan AXCP-nin demokratik 

islahatlara çağırışları ilə bağlı keçirilən mitinqlərə gələn iştirakçılar əraziyə gələn 

kimi polis tərəfindən saxlanılıb. Bəzi hallarda hakimiyyət orqanları etirazçıları 

Bakıdan kənarda ucqar yerlərə aparıb sərbəst buraxıblar. Məsələn, noyabrın 15-də 

müxalifət Partiyası "Müsavat" İran səfirliyi qarşısında İrandahüquq 

müdafiəçilərinin sıxışdırılmasını pisləyən nümayiş keçirməyə cəhd edib. 50-yə 

yaxın iştirakçıpolis tərəfindən saxlanılaraq Bakıdan kənarda ucqar bir yerə aparılıb 

və orada sərbəst buraxılıblar. 

Qanun adətən dinc nümayişçilərə tətbiq edilən qeyri-qanuni hərəkətlərə görə 3 aya 

qədər və polisə müqavimətə görə 1 aya qədər inzibati həbsə icazə verir. Məhkəmə 

qərarına əməl etməyənlər üçün cəza (o cümlədən cəriməni ödəməmək) külli 



 

miqdarda cərimə və 1 aya qədər inzibati həbsi əhatə edə bilər. 

Hakimiyyət orqanları il ərzində bəzi hallarda inzibati həbs də daxil olmaqla 

kompleks tədbirlərdən istifadə ediblər. Məsələn, iyulun 20-də müxalifət fiqurları 

hökumətin beynəlxalq quru sərhəd keçidlərini bağlamağa davam etməsinə qarşı 

Bakıda etiraz aksiyası təşkil ediblər. Təşkilatçılara Nazirlər Kabinetinin binası 

qarşısında nümayiş keçirməyə icazə verilməyib. Daxili İşlər Nazirliyi isə 

nümayişdən əvvəl hökumətyönlü KİV-ə bildirib ki, istənilən iştirakçıya qarşı 

"lazımi tədbirlər" görüləcəkdir. Nümayiş zamanı hakimiyyət orqanları təşkilatçı və 

müxalifət lideri Tofiq Yaqublunu və daha bir neçə nəfəri saxlayıb. Hüquq mühafizə 

orqanları qalan iştirakçıları dağılmağa məcbur ediblər. Saxlanılanların əksəriyyəti 

bir neçə saatdan sonra sərbəst buraxılsa da, "Müsavat" Partiyasının fəalı Əziz 

Məmiyev polisin əmrinə tabe olmamaqda ittiham olunaraq 30 sutka inzibati həbs 

cəzasına məhkum edilib. 

Başqa bir nümunə: Dekabrın 23-də Tofiq Yaqublu ictimai fəal Bəxtiyar Hacıyevin 

azadlığa buraxılması tələbi ilə keçirilən icazəsiz nümayişdə saxlanılıb. Həmin gün 

Səbail Rayon Məhkəməsi onu xırda xuliqanlıq və polis əməkdaşının əmrinə tabe 

olmamaq ittihamı ilə 30 sutka müddətinə həbs edilməsi barədə qərar çıxarıb. 

Konstitusiyada qrupların müvafiq dövlət orqanını əvvəlcədən xəbərdar etdikdən 

sonra sərbəst şəkildə toplaşa bilməsi nəzərdə tutulsa da, hökumət bu müddəanı 

sadəcə əvvəlcədən məlumatlandırma deyil, əvvəlcədən icazə tələbi kimi şərh 

etməyə davam edib. Nəticədə, icazəli ictimai mitinqlər keçirilməyib. Əksər siyasi 

partiyalar və QHT-lər bu tələbləri qəbuledilməz kimi qiymətləndirərək onları 

konstitusiyaya zidd kimi səciyyələndiriblər. 

Birləşmək azadlığı 
 

Konstitusiya birləşmək azadlığını təmin edir, lakin qanun bu hüquqa bəzi 

məhdudiyyətlər qoyur və QHT-lərin fəaliyyətini ciddi şəkildə məhdudlaşdırır. 

Hakimiyyət orqanları bu qanunlara istinad edərək seçilmiş müstəqil təşkilatlara 

qarşı cinayət araşdırmaları aparmağa və başqa yolla sıxışdırmağa davam edib. 

Nəticə etibarilə, bir neçə müstəqil QHT fəaliyyət göstərməyə davam edə bilib. Bir 

sıra qanun müddəaları hökumətə siyasi partiyaların, dini qrupların, müəssisələrin 

və QHT-lərin fəaliyyətini tənzimləməyə imkan verir, o cümlədən QHT-lərin 

"hüquqi şəxs" statusu almaq istədikləri təqdirdə Ədliyyə Nazirliyində (ƏN) 

qeydiyyatdan keçmələrini tələb edir. Qanun hökumətin QHT-lərin qeydiyyatı ilə 



 

bağlı müraciətləri qəbul etdikdən sonra 30 gün ərzində (və ya əlavə araşdırma tələb 

olunarsa, əlavə 30 gün ərzində) hərəkətə keçməsini tələb etsə də, qeyri-müəyyən, 

mürəkkəb və qeyri-şəffaf qeydiyyat prosedurları vətəndaşların birləşmək hüququnu 

məhdudlaşdıran uzun gecikmələrlə nəticələnməyə davam edib. Digər qanunlar 

birləşmək azadlığını məhdudlaşdırır; məsələn, QHT filialının rəhbəri əcnəbidirsə, 

filial rəhbərlərinin müavinlərinin ölkə vətəndaşı olmasını tələb edir. 

Qrant və ianələrlə bağlı qanunlar QHT-lərin nağd ianə almalarına faktiki qadağa 

qoyub və onların anonim ianələr almasını və ya ictimaiyyətdən ianə toplaya 

bilməsini demək olar ki, qeyri-mümkün edib. 

İnzibati məcəllə və QHT-lər, qrantlar və hüquqi şəxslərin qeydiyyatı haqqında 

qanunlar QHT-lərin fəaliyyətinə, qeydiyyatdan keçməmiş, müstəqil və xarici 

təşkilatların fəaliyyətinə əlavə məhdudiyyətlər qoyur. Qanun donorlara da bəzi 

məhdudiyyətlər qoyur. Məsələn, xarici donorlardan resipiyentlərlə qrant 

müqavilələri imzalamazdan əvvəl ilkin razılıq tələb olunur. Qanun qeydiyyatdan 

keçməmiş və xarici QHT-ləri məcburi ləğvolunmaya qarşı həssas edir, potensial 

fəalları və donorları qorxudur və vətəndaş cəmiyyəti təşkilatlarına qoşulmaq və 

dəstəkləməkdən çəkindirir, habelə QHT-lərin qeydiyyatdan keçməmiş yerli 

qruplara və ya bu cür təşkilatların ayrı-ayrı rəhbərlərinə qrant vermək imkanlarını 

məhdudlaşdırır. 

Hökumət qaydaları qrantların qeydiyyatı üçün "vahid pəncərə" mexanizmini 

nəzərdə tutur. Bu prosedurlara əsasən, bir neçə agentliyin iştirak etdiyi qrant 

qeydiyyatı prosesləri birləşdirilir. Prosedurlar tam yerinə yetirilməsə də, fəaliyyət 

göstərən QHT-lərin sayını daha da azaldıb. 

Ədliyyə Nazirliyinə qanunla QHT-lərin fəaliyyətinə nəzarət etməyə və QHT-lərdə 

yoxlamalar aparmağa icazə verilir. Qanunda QHT-lərin hüquqlarını qoruyan bir 

neçə müddəa təklif edilir və QHT-lər əməkdaşlıq etmədikdə onlara əhəmiyyətli 

cərimələr tətbiq edilir. 

2014-cü ildə Baş Prokurorluğun çoxsaylı yerli və beynəlxalq QHT-lərin və yerli 

rəhbərliyin fəaliyyəti ilə bağlı başlatdığı genişmiqyaslı istintaq işi il ərzində də açıq 

qalıb. Baş Prokurorluq 2020-ci ildə Amerika Hüquqşünaslar Assosiasiyası və 

Beynəlxalq Tədqiqatlar və Mübadilələr Şurasına (IREX) qarşı cinayət işlərinə 

xitam versə də və onların bank hesablarının dondurulmasına xitam verilməsi 

barədə göstəriş versə də, Amerika Hüquqşünaslar Assosiasiyası dondurulmuş bank 



 

hesabı da daxil olmaqla, bir sıra inzibati çətinliklərlə üzləşməyə davam edib. 

İyulun 6-da Apellyasiya Məhkəməsi IREX-in İqtisadiyyat Nazirliyi yanında 

Dövlət Vergi Xidmətinə QHT-yə qarşı irəli sürülmüş vergi cinayəti ittihamının 

ləğvi ilə bağlı müraciətini təmin edib; daha sonra Nazirlik ittihamları ləğv edib. 

Digər qrupların üzləşdiyi problemlər də ilin sonunda qalmaqda idi (bax: Bölmə 5). 

Hökumət ölkədə fəaliyyət göstərmək istəyən xarici QHT-lərin Ədliyyə 

Nazirliyində müqavilə imzalamasını və qeydiyyatdan keçməsini tələb edən qanuna 

uyğun olan qaydaları həyata keçirməyə davam edib. Ölkədə filialını qeydiyyatdan 

keçirmək istəyən xarici QHT-lərdən "Azərbaycan xalqının milli-mədəni 

dəyərlərinə" dəstək nümayiş etdirmələri, dini və siyasi təbliğatla məşğul 

olmamaları tələb olunur. Fərmanda qeydiyyat proseduru üçün heç bir müddət 

müəyyən edilmir və faktiki olaraq xarici QHT-nin qeydiyyata alınıb-alınmaması 

barədə qərar qəbul etmək üçün hökumətin qeyri-məhdud mülahizəsinə imkan 

yaradılır. İlin sonuna olan məlumata görə, ən azı 1 xarici QHT bu qaydalara uyğun 

olaraq qeydiyyatını yeniləyə bilib. 

QHT nümayəndələri bildiriblər ki, Ədliyyə Nazirliyi onların, xüsusən də demokratik 

inkişafla bağlı məsələlərlə məşğul olan şəxslərin və ya təşkilatların müraciətlərinə 

baxmır. Fəallar iddia edirlər ki, vətəndaş cəmiyyətinin inkişafı uzun illər qeydiyyata 

mane olan hökumət bürokratiyası nəticəsində ləngiyib. Belə olmasaydı, ölkədə çox 

sayda və müstəqil fəaliyyət göstərən QHT-lər olardı. 

c. Dini etiqad azadlığı 

Bax: ABŞ Dövlət Departamentinin Beynəlxalq Dini Etiqad Azadlığı Hesabatı; 

burada: https://www.state.gov/international-religious-freedom-reports/. 

d. Hərəkət azadlığı və Ölkəni tərk etmək hüququ 

Qanun ölkə daxilində hərəkət, xaricə səyahət, mühacirət və repatriasiya azadlığını 

təmin edir. Hökumət ümumilikdə bu hüquqların bir çoxuna hörmətlə yanaşıb, 

lakin bəzi tanınmış müxalifət fiqurları, fəallar və jurnalistlərin hərəkət azadlığını 

məhdudlaşdırmaq praktikasını davam etdirib. 

Dekabrın 12-dən ilin sonuna kimi ölkənin hakimiyyət orqanları tərəfindən himayə 

edildiyinə inanılan azərbaycanlı etirazçılar Laçın dəhlizi vasitəsilə Dağlıq Qarabağı 

Ermənistanla birləşdirən yeganə yolu bağlayıblar və bu yolu əksər mülki və ticarət 

nəqliyyatı üçün əlçatmaz ediblər. "Human Rights Watch" təşkilatı yola və onun 

https://www.state.gov/international-religious-freedom-reports/


 

ətrafındakı əraziyə nəzarət edənləri, o cümlədən ölkənin hakimiyyət orqanlarını 

hərəkət azadlığının məhdudlaşdırılmamasını təmin etməyə çağırıb. 

Xaricə səyahət: Hakimiyyət orqanları bir sıra müxalifət fiqurlarının, fəalların və 

jurnalistlərin ölkədən kənara səyahət etməsinin qarşısını almağa davam edib. 

Məsələn, Azərbaycan Xalq Cəbhəsi Partiyasının (AXCP) sədri Əli Kərimlinin 

ölkədən çıxmasına 2006-cı ildən bəri qadağa qoyulub. Qanun çağırış yaşında olan 

kişilərin xaricə səfər etməzdən əvvəl hərbi orqanlarda qeydiyyata alınmasını tələb 

edir. Hakimiyyət orqanları milli təhlükəsizlik məlumatlarına çıxışı olan hərbçilərə 

bəzi səyahət məhdudiyyətləri qoyub. Cinayət törətməkdə təqsirli bilinən və ya 

məhkum olunmuş və şərti cəza almış vətəndaşların cəza müddəti başa çatana qədər 

xaricə səfər etməsinə icazə verilmir. COVID-19 pandemiyası zamanı tətbiq edilən 

məhdudiyyətlərə görə ölkənin quru sərhəd keçidləri fiziki şəxslər üçün bağlı qalıb. 

e. Qaçqınların müdafiəsi 

Hökumət məcburi köçkünlərin (MK), qaçqınların, geri qayıdan qaçqınların, 

sığınacaq axtaranların, vətəndaşlığı olmayan şəxslərin və vəziyyəti narahatlıq 

doğuran digər şəxslərin müdafiəsinin və onlara yardımın təmin edilməsində BMT-

nin Qaçqınlar üzrə Ali Komissarlığı (BMT QAK, UNHCR) və digər humanitar 

təşkilatlarla əməkdaşlıq edib. 

Sığınacaq almaq imkanı: Qanun sığınacaq və ya qaçqın statusunun verilməsini 

nəzərdə tutur və hökumət qaçqınlarla bağlı məsələlərdən məsul olan Dövlət 

Miqrasiya Xidmətinin Qaçqın statusunun müəyyənləşdirilməsi idarəsi vasitəsilə 

bəzi qaçqınların müdafiəsini təmin etmək üçün sistem yaratmışdır. BMT QAK 

qaçqınlar üçün şəraitin, o cümlədən ümumi təhsilə çıxış və qanuni işləmək hüququ 

ilə bağlı bəzi irəliləyişlərin olduğunu qeyd etsə də, ölkənin qaçqın statusunun 

müəyyən edilməsi sistemi beynəlxalq standartlara cavab verməyib. Beynəlxalq 

QHT-lər xidmətin səmərəsiz qaldığını və şəffaf fəaliyyət göstərmədiyini bildirməyə 

davam ediblər. 

Müvəqqəti müdafiə: Hökumət il ərzində sığınacaq axtaranlara müvəqqəti müdafiə 

təmin etməyib. Bununla belə, COVID-19 pandemiyası səbəbindən hakimiyyət 

orqanları müraciətinə rədd cavabı verilmiş sığınacaq axtaranları vətəndaşı olduqları 

ölkələrə qaytarmayıb və onların ölkədə qalma müddətini uzadıb. 

f. Məcburi köçkünlərin vəziyyəti və onlara münasibət 



 

BMT QAK 31 dekabr 2021-ci il tarixinə ölkədə 654 839 məcburi köçkün 

qeydiyyatda olduğunu bildirib. Onların böyük əksəriyyəti 1988-1994-cü illərdə 

davam edən Dağlıq Qarabağ münaqişəsi səbəbindən evlərindən didərgin düşüb. 

 

Məcburi köçkünlərin təhsil və səhiyyə xidmətlərinə çıxışı var idi, lakin onların 

işsizlik səviyyəsi ölkə üzrə orta göstəricidən yüksək olub. Bəzi beynəlxalq 

müşahidəçilər hökumətin məcburi köçkünlərin cəmiyyətə inteqrasiyasına adekvat 

dəstək göstərmədiyini bəyan etməyə davam ediblər. Sentyabr ayında dövlət qurumu 

olan Qaçqınların və Məcburi Köçkünlərin İşləri üzrə Dövlət Komitəsi 1990-cı illərdə 

məcburi köçkün düşmüş 63 ailənin Zəngilan rayonuna köçürüldüyünü açıqlayıb. Bu, 

2020-ci ildə hərbi əməliyyatlar başa çatdıqdan sonra yeni geri qaytarılan ərazilərdə 

məskunlaşan 6-cı məcburi köçkün qrupu idi və bununla da, köçürülənlərin ümumi 

sayı 326-ya çatıb. 

g. Vətəndaşlığı olmayan şəxslər 

Vətəndaşlığı olmayan şəxslərin əksəriyyəti Gürcüstan və ya İrandan olan etnik 

azərbaycanlılar olub. QHT-lər sayı yüzlərlə ilə on minlərlə arasında dəyişən bir çox 

başqa sənədsiz vətəndaşlığı olmayan şəxslərin də olduğunu bildiriblər. 

Qanun vətəndaşsızlıq statusu almaq üçün müraciət etmək hüququnu təmin etsə də, 

bəzi şəxslər müraciət üçün tələb olunan sənədləri əldə edə bilməyiblər və buna görə 

də rəsmi olaraq statusu tanınmamış qalıblar. Vətəndaşlıq haqqında qanun 

əcnəbilərin və vətəndaşlığı olmayan şəxslərin vətəndaşlıq almasını çətinləşdirir. 

Dekabrın 19-na olan məlumata görə, Dövlət Miqrasiya Xidmətinə Azərbaycan 

vətəndaşlığını qəbul etmək istəyən əcnəbilər və vətəndaşlığı olmayan şəxslərdən 

721 müraciət (o cümlədən 749 uşaq) daxil olub. 355 əcnəbiyə və vətəndaşlığı 

olmayan şəxsə (o cümlədən 370 uşağa) vətəndaşlıq verilib. 

Vətəndaşlığı olmayan şəxslər ümumilikdə ölkədaxili hərəkət azadlığından istifadə 

ediblər. Bununla belə, vətəndaşlığı olmayan şəxslərə ölkəni tərk etdikdə onlara 

səyahət sənədləri verilmir və ya onlar geri qəbul olunmur. Milli qanunvericiliyə 

görə, vətəndaşlığı olmayan şəxslər ölkədə vətəndaşlar və əcnəbilər üçün nəzərdə 

tutulan əksər hüquq və xidmətlərdən istifadə edə bilirlər (yalnız vətəndaşlarla 

məhdudlaşan müəyyən hüquqlar, məsələn, məşğulluq hüququ istisna olmaqla). 

Bununla belə, BMT QAK-ın məlumatına əsasən, bu hüquqlar və xidmətlər yalnız 

Azərbaycan hökumətinin vətəndaşlığı olmayan şəxslərə verdiyi şəxsiyyət vəsiqələri 

və ya BMT QAK-ın müdafiə sənədləri ilə sənədləşdirilmiş şəxslər üçün əlçatan olub. 



 

Şəxsiyyət vəsiqəsi olmayanlar, xüsusən də ölkənin elektron idarəetmə sisteminin 

genişləndirilməsi səbəbindən, əsas hüquqlardan məhrum idilər. Məsələn, 

vətəndaşlığı olmayan şəxs peyvənd olunmaq və ya icbari tibbi sığortadan 

yararlanmaq üçün tibb müəssisəsinə daxil olmaq üçün FİN kodu olan şəxsiyyət 

vəsiqəsinə malik olmalıdır. 

Konstitusiya "qanunla nəzərdə tutulduğu kimi" vətəndaşlıqdan çıxarılmaya icazə 

verir. İl ərzində məhkəmə qərarı ilə bir nəfər Rusiya Federasiyasının "dövlət və ya 

bələdiyyə orqanında könüllü xidmətə" görə vətəndaşlıqdan çıxarılıb. 

Bölmə 3. Siyasi prosesdə iştirak etmək azadlığı 

Konstitusiya vətəndaşlara gizli səsvermə yolu ilə keçirilən, ümumi və bərabər 

seçki hüququna əsaslanan azad və ədalətli seçkilər vasitəsilə öz hökumətini 

seçmək imkanı versə də, hökumət seçki prosesinə maneçilik törətməklə bu imkanı 

məhdudlaşdırmağa davam edib. Qanun müstəqil qanunvericilik qolunu nəzərdə 

tutsa da, Milli Məclis müstəqil olaraq icra hakimiyyətindən daha az təşəbbüs 

göstərib. 

Seçkilər və siyasi həyatda iştirak 

Son seçkilər: 2019-cu ildə Prezident Milli Məclisin müraciətinə cavab olaraq Milli 

Məclisi buraxıb; Prezident sözügedən orqana 2020-ci ilin fevralında keçiriləcək 

növbədənkənar seçkiləri elan edib. 

Bəzi müxalifət partiyaları məhdudlaşdırıcı mühiti əsas gətirərək seçkiləri boykot 

edib, digər müxalifət partiyaları və qrupları isə seçkilərdə iştirak edib. ATƏT-in 

Demokratik Təsisatlar və İnsan Hüquqları üzrə Bürosunun (DTİHB) seçki 

müşahidə missiyasının məlumatına görə, məhdudlaşdırıcı qanunvericilik və siyasi 

mühit 2020-ci ilin fevralında keçirilən seçkilərdə həqiqi rəqabətin qarşısını alıb. 

DTİHB belə qənaətə gəlib ki, real siyasi rəqabət və müzakirələrin olmaması 

səbəbindən seçicilərə mənalı seçim imkanı verilməyib. Bir çox namizədlər 

seçicilərlə əlaqə saxlamaq üçün sosial mediadan istifadə etsələr də, sosial mediadan 

istifadə ənənəvi mediada təbliğat materialının olmamasını ümumiyyətlə 

kompensasiya etməyib. DTİHB seçicilərə, namizədlərə və namizədlərin 

nümayəndələrinə qarşı bir neçə təzyiq halını müşahidə edib. 

Beynəlxalq və yerli müşahidəçilər səslərin sayılması və yekunlaşdırılması 

prosesində əhəmiyyətli prosedur pozuntuları, o cümlədən seçki qutularına topa 



 

bülleten atılması və seçkidə "karusel" halları barədə məlumat veriblər. DTİHB bu 

kimi çatışmazlıqların "nəticələrin vicdanlılıq prinsipi ilə müəyyən edilib-

edilmədiyi ilə bağlı narahatlıqları artırdığı" qənaətinə gəlib. Yerli müstəqil seçki 

müşahidəçiləri seçkilərin nəticələrinin vətəndaşların iradəsini əks etdirmədiyi 

qənaətinə gəliblər. 

Eynilə, Prezident 2018-ci ildə prezident seçkilərinin 2018-ci ilin oktyabrından 2018-

ci ilin aprelinə keçirilməsi haqqında sərəncam imzalayıb. Müxalifət partiyaları 

rəqabətsiz mühitin olduğunu iddia edərək və hazırlıq üçün kifayət qədər vaxt 

olmadığını əsas gətirərək seçkini boykot ediblər. 

Seçkiləri müşahidə etmiş DTİHB missiyasının məlumatına görə, prezident seçkiləri 

məhdudlaşdırıcı siyasi mühitdə və həqiqi demokratik seçkilər üçün ilkin şərtlər olan 

fundamental hüquq və azadlıqları məhdudlaşdıran hüquqi çərçivədə baş tutub. 

Missiya belə qənaətə gəlib ki, media da daxil olmaqla bir sıra sahələrdə plüralizmin 

olmadığı bir şəraitdə, seçkidə həqiqi rəqabət olmayıb. 

Beynəlxalq və yerli müşahidəçilər seçki günü bir çox hallarda məcburi prosedurlara 

məhəl qoyulmaması, şəffaflığın olmaması, habelə qutulara topa bülleten atılması və 

seçkidə "karusel" halları kimi çoxsaylı ciddi pozuntuların olduğunu bildiriblər. 

Siyasi partiyalar və siyasi həyatda iştirak: Hakim "Yeni Azərbaycan" Partiyası 

siyasi sistemdə hökmranlığını davam etdirib. Yerli müşahidəçilər hakim partiya 

üzvlərinin dövlət vəzifələrində prioritet kimi üstünlüklər əldə etdiklərini bildiriblər. 

Siyasi partiyalar daha çox hallarda rəsmi qeydiyyatdan keçə bilməyiblər. 

Azərbaycan Demokratiya və Rifah (ADR) Partiyası bildirib kiƏdliyyə Nazirliyi 

qanuni tələblərə cavab verməsinə baxmayaraq, onlarıpartiya kimi qeydiyyatdan 

keçirməyib. 2021-ci ilin oktyabr ayından bəri Partiyanın müraciət sənədləri müxtəlif 

əsaslarla dörd dəfə rədd edilib. 

Dekabrın 16-da parlament qapalı və qeyri-şəffaf qanunvericilik prosesindən sonra 

düzəliş edilmiş "Siyasi partiyalar haqqında" Qanunu üçüncü oxunuşda qəbul edib. 

Müstəqil şərhçilər, vətəndaş cəmiyyəti fəalları və müxalifət liderləri düzəliş edilmiş 

Qanunu partiyaların qeydiyyatı ilə bağlı məhdudlaşdırıcı tələblərə görə tənqid 

ediblər. Şərtlərə qeydiyyat üçün partiyanın ən azı 5000 üzvünün olması və notarial 

qaydada təsdiq edilmiş üzvlük siyahılarının hər 6 aydan-bir yenidən təqdim edilməsi 

daxildir. Milli Məclis ATƏT/DTİHB və ya Venesiya Komissiyası kimi beynəlxalq 

ekspertlərlə məsləhətləşmələr aparmayıb, hərçənd, müşahidəçilərin sözlərinə görə, 

MM sözügedən təşkilatlarla məsləhətləşmələr apardıqlarını və onların rəyini 



 

aldıqlarını bildirib. 

Müxalifət üzvləri, ümumiyyətlə, digər vətəndaşlara nisbətən daha çox rəsmi 

təqiblərə, əsassız həbslərə və saxlanmalara məruz qalıblar. Müxalif siyasi 

partiyaların üzvləri sosial şəbəkələrdə hökuməti tənqid edən yazılar dərc etdikdən 

və ya dinc mitinqlərdə iştirak etdikdən sonra həbs olunmağa, mühakimə olunmağa 

və inzibati həbs cəzası almağa davam ediblər (bax: Bölmə 2.b., Sərbəst toplaşmaq 

azadlığı). Yerli QHT-lərin məlumatına görə, müxalifət partiyasının 7 üzvü, o 

cümlədən "Vətəndaş və İnkişaf Partiyası"nın sədri Əli Əliyev və Azərbaycan Xalq 

Cəbhəsi Partiyasının üzvləri Niyaməddin Əhmədov, Aqil Hümbətov, Mütəllim 

Orucov, Malik Rzayev, Pünhan Kərimli və Şahin Hacıyev də siyasi motivlərlə 

saxlanılıb və ya həbs edilib. 

"Vətəndaş və İnkişaf Partiyası"nın sədri Əliyev il ərzində dörd dəfə cinayət 

məsuliyyətinə cəlb edilib və yanvar ayından bəri həbsdə olub (bax: Bölmə 1.e). 

Müxalifət partiyaları ofis sahəsini icarəyə götürməkdə çətinlik çəkməyə davam 

ediblər, çünki mülk sahibləri rəsmi dairələrin qisas tədbirlərindən qorxublar. 

Regional müxalifət partiyalarının üzvləri çox vaxt yığıncaqlarının məqsədini 

gizlətməli olub, çayxanalarda və digər ucqar yerlərdə toplaşıblar. Müxalifət 

partiyaları həmçinin rəsmi və qeyri-rəsmi maliyyə maneələri ilə üzləşib. Məsələn, 

hakimiyyət orqanları maddi dəstək verənləri cəzalandırmaq, müxalifət 

partiyalarının üzvlərini işdən çıxarmaq və onların ailə üzvlərinə iqtisadi təzyiq 

göstərməklə müxalifət partiyalarının maliyyə imkanlarını məhdudlaşdırıb. 

Müxalifətçi siyasətçilərin ailə üzvləri də təqiblərə məruz qalıb. 

Qadınların və azlıq qrupları üzvlərinin iştirakı: Heç bir qanun qadınların və 

azlıq qruplarının üzvlərinin siyasi prosesdə iştirakını məhdudlaşdırmır vəonlar da 

siyasi prosesdə iştirak ediblər. Qadınlar və lezbiyan, gey, biseksual, transseksual, 

kuir və interseks (LGBTQI+) fəalları tez-tez əlavə təzyiq və qısnama ilə üzləşiblər. 

Bölmə 4. Korrupsiya və hökumətdə şəffaflığın olmaması 

Qanun məmurlar tərəfindən korrupsiyaya görə cinayət cəzalarını nəzərdə tutur, 

lakin hökumət qanunu səmərəli şəkildə tətbiq etməyib və məmurlar davamlı olaraq 

korrupsiya əməllərinə əl atmaqla cəzasız qalıblar. Hökumət dövlət xidmətlərinin 

göstərilməsində aşağı səviyyədə korrupsiya ilə mübarizədə müəyyən irəliləyiş əldə 

etsə də, hökumət rəsmiləri, o cümlədən ən yüksək səviyyəli şəxslər tərəfindən 

korrupsiyaya yol verilməsinə dair məlumatlar daxil olmağa davam edib. 



 

"Transparency International" və digər müşahidəçilər korrupsiyanın geniş 

yayıldığını qeyd ediblər. Hakimiyyətin icra, qanunvericilik və məhkəmə qollarında 

korrupsiya halları ilə bağlı məlumatlar daxil olub. Məsələn, 2004-2017-ci illər 

arasında ölkəyə edilən səfərlərə dair altı hesabatda İQAAK ölkənin bütün hüquq 

mühafizə sistemində korrupsiyanın "sistemli və endemik" olaraq qaldığını qeyd 

edib. Məsələn, İQAAK 2017-ci ildə ölkəyə etdiyi ən son səfəri ilə bağlı hesabatında 

hüquq mühafizə orqanları əməkdaşlarının ittihamların götürülməsi və ya 

azaldılması və ya şəxslərin qeydə alınmamış həbsdən azad edilməsi müqabilində 

ödəniş tələb etmə təcrübəsinə istinad edib. Bu problemlər il boyu davam edib. 

Əvvəlki illərdə olduğu kimi, hakimiyyət orqanları hökumətin korrupsiyasını ifşa 

edən şəxsləri cəzalandırmağa davam edib. Məsələn, vətəndaş cəmiyyəti qrupları 

sentyabrda tanınmış hüquq müdafiəçisi Elçin Sadıqov, jurnalist Əvəz Zeynallı və 

Elnur Şükürovun həbsi və mühakimə olunmasının hökumətin ən yüksək 

pillələrində korrupsiya hallarını işıqlandırdıqlarına görə cəza olduğunu iddia 

ediblər. Sadıqov, bir müştərisinin məhkəmədə yüksək vəzifəli bir məmurun rüşvət 

tələb etməsini deməsindən bir neçə gün sonra həbs olunub. Zeynallı bu iddiaları öz 

onlayn yayımında paylaşdıqdan bir qədər sonra həbs edilib. Şükürov isə Zeynallıya 

ictimai dəstək ifadə etdikdən sonra həbs olunub. Sadıqov sentyabrın 17-də ev 

dustaqlığına buraxılsa da, Zeynallı və Şükürov ilin sonunda həbsdə idilər. 

Korrupsiya: Baş Prokuror yanında Korrupsiyaya qarşı Mübarizə Baş İdarəsi 

tərəfindən il ərzində 600-dən çox cinayət işi istintaqının aparıldığı, 186 cinayət işi 

məhkəmələrə göndərildiyi, 255 nəfərin mühakimə olunduğu bildirilib. İl ərzində 

yüksək vəzifəli şəxslərə əlavə ittiham irəli sürülməyib. 2021-ci ildə rüşvət almaq 

və külli miqdarda mənimsəmə ittihamı ilə həbs edilən sabiq əmək və əhalinin sosial 

müdafiəsi naziri Səlim Müslümovun cinayət işi üzrə məhkəmə prosesi ilin sonunda 

da davam edib. Keçmiş mədəniyyət nazirinə və Nazirliyin digər yüksək rütbəli 

məmurlarına, çox sayda səfirə, Xarici İşlər Nazirliyinin bir neçə şöbə müdirinə, bir 

neçə rayon icra hakimiyyəti rəhbərinə (icra başçısına) və müavinlərinə qarşı 

korrupsiya ittihamları da daxil olmaqla, bir neçə belə iş hələ də istintaq altında 

qalıb. Təqsirləndirilən şəxslər korrupsiyada ittiham olunsalar da, həbslər bütün 

vəzifəli şəxslərdən əmlak bəyanı haqqında qanuna əməl etməyi tələb etmək və ya 

korrupsiya faktlarını ifşa edən şəxslərə qarşı cəza tədbirlərinə son qoymaq kimi 

sistemli islahatlarla müşayiət olunmayıb. Bir çox müşahidəçilər bu həbslərin 

korrupsiyaya qarşı mübarizə ilə əlaqəsi olmayan siyasi və ya iqtisadi motivlərə 

əsaslandığını hesab ediblər. 

 



 

OCCRP-nin 2017-ci ildə apardığı "Azərbaycan landromatı" adlı araşdırmasından 

irəli gələn yeni məlumatlar, o cümlədən OCCRP tərəfindən çirkli pulların 

yuyulmasında ittiham olunan deputat Cavanşir Feyziyevin Londonda 34,5 milyon 

dollarlıq daşınmaz əmlak alması ilə bağlı məlumatlar açıqlanmağa davam edib. 

2017-ci ildə aparılan araşdırma ölkənin hakim elitasına vəsaitləri mənimsəməyə, 

vergilərdən yayınmağa, çirkli pulları yumağa, avropalı parlamentarilərə rüşvət 

verməyə, mülklər almağa və dəbdəbəli həyat tərzini maliyyələşdirməyə imkan 

verən mürəkkəb "çirkli pulların yuyulması" əməliyyatını və "çirkli fond"u üzə 

çıxarıb. 

Fevral ayında OCCRP Naxçıvan Muxtar Respublikasının (NAR) o vaxtkı rəhbəri 

Vasif Talıbovun iki oğlunun "Azərbaycan landromatı" ilə əlaqəli bank 

hesablarından 20 milyon ABŞ dollarından çox pul aldığı barədə məlumat verib. 

İki oğul həmçinin Gürcüstan və Dubayda dəyəri 63 milyon ABŞ dollarından çox 

olan əmlak alıblar. Dekabr ayında Talıbov vəzifəsindən istefa verib. 

18-35 yaş arası kişilər üçün universal olan hərbi xidmətdən yayınmaq üçün rüşvət 

verən şəxslər haqqında etibarlı məlumatlar yayılıb. Vətəndaşlar həmçinin hərbi 

qulluqçuların daha az rüşvət müqabilində daha yüngül hərbi vəzifələrə təyinat ala 

bildiklərini də bildiriblər. Sentyabr döyüşlərində həlak olan bir əsgərin qardaşı dəfn 

mərasimindən bir neçə gün sonra müstəqil jurnalistə bildirib ki, qardaşı elit bölmədə 

təyinat və daha yüksək maaş almaq üçün lazım olan rüşvəti vermək üçün təxminən 

6000 manat (3500 ABŞ dolları) həcmində bank krediti almışdı. Ertəsi gün internetdə 

əsgər qardaşının bunu dediyi üçün üzr istəməsi və kreditin rüşvət üçün istifadə 

edilmədiyinin iddia edildiyi video yayılıb. Sosial şəbəkə istifadəçilərinin 

qəzəbindən və videonun Müdafiə Nazirliyində çəkilmiş məcburi etiraf olması ilə 

bağlı iddialardan sonra Baş Prokurorluq videonun mənşəyini araşdıracağını 

açıqlayıb. 

Hökumət, 9 nazirlikdə doğum haqqında şəhadətnamənin və nikah haqqında 

şəhadətnamənin alınması kimi dövlət xidmətlərinin göstərilməsi üçün "vahid 

pəncərə" kimi fəaliyyət göstərən Vətəndaşlara Xidmət və Sosial İnnovasiyalar üzrə 

Dövlət Agentliyinin tabeliyində olan "ASAN xidmət" mərkəzlərinin imkanlarını və 

sayını artırmaqla yerli korrupsiyanın səviyyəsini azaltmaq və dövlət xidmətlərini 

təkmilləşdirmək istiqamətində səylərini davam etdirib. 

Bölmə 5. Beynəlxalq və qeyri-hökumət təşkilatlarının insan 

hüquqlarının sıxışdırılması ilə bağlı apardığı araşdırmalara 



 

hökumətin münasibəti 

Hökumət keçmiş Dağlıq Qarabağ Muxtar Vilayətinin bəzi ərazilərinə və 

Azərbaycanın nəzarəti altında olan ətraf ərazilərə çıxışı təmin etsə də, digər ərazilərə 

çıxışı məhdudlaşdırıb, yerli və beynəlxalq jurnalistlərin, habelə "Amnesty 

International" və "Human Rights Watch" kimi beynəlxalq insan hüquqları 

təşkilatlarının reportajlarını məhdudlaşdırıb. 

Hökumət yerli və beynəlxalq insan hüquqları qruplarının fəaliyyətinə ciddi 

məhdudiyyətlər qoymağa davam edib. QHT-lərin fəaliyyətini məhdudlaşdırmaq 

üçün məhdudlaşdırıcı qanunların tətbiqi və digər təzyiqlər son illərdə olduğu kimi 

yüksək səviyyədə davam edib. Fəallar həmçinin hakimiyyət orqanlarının onların 

təşkilatlarını və ya qrantlarını qeydiyyata almaqdan imtina etdiyini və təşkilatlarının 

fəaliyyəti ilə bağlı araşdırmaları davam etdirdiyini bildiriblər. 

Hökumət insan hüquqları üzrə bəzi beynəlxalq QHT-lər ilə ünsiyyətə girsə də və 

onların sorğularına cavab versə də, digər insan hüquqları üzrə QHT-ləri və fəalları 

dəfələrlə tənqid edib və qorxudub. Ədliyyə Nazirliyi özbaşına olaraq insan 

hüquqları üzrə QHT-ləri qeydiyyata almaqdan imtina etməyə və ya ağır inzibati 

məhdudiyyətlər qoymağa davam edib. Seçkilərin Monitorinqi və Demokratiyanın 

Tədrisi Mərkəzi (SMDT) və Demokratik Təşəbbüslər İnstitutu (IDI) illərdir 

qeydiyyatdan imtina edilən QHT-lər sırasında qalmağa davam edib. 2021-ci ildə 

AİHM hər iki təşkilatı qeydiyyata almadığına görə ölkənin Avropa İnsan Hüquqları 

Konvensiyasını pozduğunu müəyyən edib. 

Hökumət rəsmiləri və hökumətə bağlı media qurumları insan hüquqları fəallarına 

və müxalifət liderlərinə qarşı ritorik hücumlara yol verib (bax: Bölmə 3, Siyasi 

prosesdə iştirak etmək azadlığı), onları ölkədə sabitliyi pozmağa cəhd etməkdə və 

xarici maraqlar naminə işləməkdə ittiham ediblər. 

Hüquq müdafiəçilərinə qarşı qisasçılıq: İnsan hüquqları üzrə aparıcı QHT-lər 

insan hüquqları ilə bağlı işlərin araşdırılması və nəticələrinin dərc edilməsində 

ədavət mühiti ilə üzləşiblər. 

Bəzi hüquq müdafiəçiləri hökumətin müxtəlif maneələri, o cümlədən polis tərəfindən 

qısnama (təqib) və saxlanma, bank hesablarının dondurulması və əsassız həbslər 

səbəbindən öz peşə vəzifələrini yerinə yetirə bilməyiblər. Hüquq müdafiəçiləri 

hakimiyyət orqanlarının hüquq müdafiəçisi Bəxtiyar Hacıyevlə rəftarını (bax: 

Bölmələr 1.d və 1.e) qısnama, saxlanma və əsassız həbs nümunələri hesab ediblər. 



 

Onlar insan hüquqları üzrə vəkil və jurnalist Elçin Məmmədin 2020-ci ildən, o, 

ictimaiyyət qarşısında korrupsiya və insan hüquqlarının pozulması ilə bağlı iddialar 

səsləndirdikdən qısa müddət sonra həbs edilməsini başqa bir nümunə hesab ediblər 

(bax: Bölmə 1.e). Dondurulmuş bank hesablarına misal olaraq QHT-lərə rəhbərlik 

etmiş iki hüquq müdafiəçisi İntiqam Əliyev və Əsabəli Mustafayevin bank 

hesablarını göstərmək olar. Mustafayevin işində AİHM 2021-ci ilin oktyabrında 

Azərbaycan tərəfindən Mustafayevin QHT-si Demokratiya və İnsan 

Haqları Mərkəzinin bank hesablarının dondurulmasını həmin təşkilatın mülkiyyət 

hüquqlarını pozduğunu müəyyən edib və hesabların dondurulmasının ləğvinə qərar 

verib. Sentyabr ayında həbs edilmiş və sonradan ev dustaqlığına keçirilmiş hüquq 

müdafiəçisi Elçin Sadıqova müştəriləri təmsil etmək üçün rayonlara getməsinə icazə 

verilməyib (bax: Bölmələr 1.d. və 4). 

Birləşmiş Millətlər Təşkilatı (BMT) və ya digər beynəlxalq orqanlar: Hökumət 

çox vaxt beynəlxalq orqanların bəyanatlarına etiraz edib və hakimiyyət 

orqanlarının "ölkənin daxili işlərinə müdaxilə" adlandırdığı hər şeyi tənqid edib. 

Hökumət rəsmiləri və Milli Məclis üzvləri əvvəllər ATƏT/DTİHB-nin 2018-ci il 

prezident seçkiləri ilə bağlı qiymətləndirməsini tənqid etsələr də, hökumət rəsmiləri 

DTİHB-nin 2020-ci il Milli Məclisə seçkilərlə bağlı qiymətləndirməsini 

"balanslaşdırılmış" adlandırıblar. 

İnsan hüquqları üzrə dövlət orqanları: Vətəndaşlar dövlət və ya ayrı-ayrı 

şəxslər tərəfindən yol verilmiş pozuntularla bağlı Azərbaycan Respublikasının 

İnsan Hüquqları üzrə Müvəkkilinə (Ombudsmana) və ya Naxçıvan Muxtar 

Respublikasının İnsan Hüquqları üzrə Müvəkkilinə (Ombudsmana) müraciət edə 

bilərlər. Ombudsman bir ildən çox yaşı olan, anonim və ya məhkəmə orqanları 

tərəfindən artıq baxılan sıxışdırılma hallarını qəbul etməkdən imtina edə bilər. 

İnsan hüquqları üzrə QHT-lər Ombudsman Aparatını siyasi motivli hesab edilən 

işlərdə müstəqillik və effektivliyə malik olmadığı üçün tənqid ediblər. 

Milli Məclis və ədliyyə Nazirliyindəki insan hüquqları şöbələri də şikayətlərə 

baxdılar, araşdırmalar apardılar və müvafiq dövlət qurumlarına tövsiyələr verdilər, 

eyni zamanda siyasi cəhətdən həssas hallarda sıxışdırılma hallarına məhəl 

qoymamaqda günahlandırıldı. 

Bölmə 6. Ayrı-seçkilik və cəmiyyətdə sıxışdırılma halları 

Qadınlar 

Təcavüz və məişət zorakılığı: Cinsiyyətindən asılı olmayaraq bir insana təcavüz 



 

qeyri-qanunidir və buna görə mühakimə olunma 15 ilədək həbs cəzası nəzərdə 

tutur. Hökumət bəzi hallarda qanunu tətbiq edib, lakin digər hallar, o cümlədən 

həyat yoldaşı tərəfindən təcavüz halları barədə eyni şeyi demək olmaz. 

2021-ci ilin oktyabrında bir uşaq və onun ailəsi Yasamal Rayon Prokurorluğunun 

dəlil çatışmazlığı səbəbindən cinayət işi başlanmasını rədd etməsindən sonra 2020-

ci ildə baş verdiyi iddia edilən təcavüz faktı ilə bağlı ictimaiyyət qarşısında danışıb. 

Ailə bir illik rəsmi fəaliyyətsizlik və istintaqın düzgün aparılmamasına diqqət 

çəkərək, bu işə ciddi yanaşılmadığını iddia edib; ailə işin düzgün aparılmamasının 

səbəbini özlərinin fəal olması və müxalif partiya üzvlüyü ilə əlaqələndirib. Bundan 

sonra medianın diqqəti Baş Prokurorluğun cinayət işinə yenidən başlamasına və 

təqsirləndirilən şəxsin barəsində həbs qətimkan tədbiri seçməsinə səbəb olub. İl 

ərzində iş üzrə hökmə dair dinləmə dəfələrlə təxirə salınıb və qızın vəkilləri 

məhkəməni qərarın verilməsi prosesini dayandırmaqda ittiham ediblər. Bu arada, 

şübhəlinin ailəsi zərərçəkmişin anasına qarşı diffamasiya ilə bağlı cinayət ittihamı 

irəli sürüb, vətəndaş cəmiyyəti müşahidəçiləri isə bunu zərərçəkmişin öz iddialarını 

geri götürməsi üçün təzyiq göstərmə taktikası kimi qiymətləndiriblər. 

Təqsirləndirilən şəxs oktyabr ayında təcavüz ittihamı ilə təqsirli bilinib və 5 il 

müddətinə azadlıqdan məhrum edilib. 

Qanun məişət zorakılığı ilə bağlı şikayətlərin araşdırılması üçün çərçivə müəyyən 

edir, həbs qətimkan tədbirinin seçilməsi prosesini müəyyənləşdirir və 

zərərçəkmişlər üçün sığınacaq və reabilitasiya mərkəzinin yaradılmasını tələb 

edir. "Məişət zorakılığının qarşısının alınması haqqında" Qanunun bəzi 

tənqidçiləri iddia ediblər ki, aydın icra təlimatlarının olmaması onun effektivliyini 

azaldır. Fəallar bildiriblər ki, polis məişət zorakılığına ailə məsələsi kimi baxmağa 

davam edir və ərlərin arvadlarını təhqir etdiyi və ya öldürdüyü hallar da daxil 

olmaqla, zərərçəkmişləri qorumaq üçün effektiv şəkildə müdaxilə etməyib. 

Seksual qısnama: Seksual qısnama cinayət deyil, mülki xətadır. Hökumət nadir 

hallarda seksual qısnama qadağasını təşviq edib və seksual qısnamada ittiham 

olunan şəxslərə qarşı qanuni tədbirlər görüb. 

Reproduktiv hüquqlar: Hökumət orqanları tərəfindən məcburi abort və ya 

məcburi sterilizasiya ilə bağlı heç bir məlumat yayılmayıb. 
 

Kontrasepsiya vasitələri milli səhiyyə sistemi vasitəsilə əlçatan olmayıb, lakin 

onları özəl mağaza və apteklərdən almaq mümkün idi. Kontrasepsiya vasitələrinin 

qiymətinin baha olması aztəminatlı, təhsili olmayan və məsləhət xidmətlərinə çıxışı 



 

olmayan insanların kontrasepsiya vasitələrindən istifadəsini məhdudlaşdırıb. Təcili 

kontrasepsiya bir neçə üsulun kombinasiyasının bir hissəsi kimi mövcud idi. 

Mədəni, tarixi və sosial-iqtisadi amillərə əsaslanan patriarxal normalar bəzi 

hallarda qadınların reproduktiv hüquqlarını məhdudlaşdırıb. Məsələn, bir çox 

hallarda qadınların evləndikdən dərhal hamilə qalması gözlənilirdi. 

Yeniyetmə qızların menstruasiya dövründə təhsil almaq imkanı da daxil olmaqla, 

menstruasiya gigiyenası ilə bağlı heç bir maneə yox idi. 

Hökumət cinsi zorakılıqdan zərərçəkmişləri cinsi və reproduktiv xidmətlər də daxil 

olmaqla ödənişsiz tibbi xidmətə yönləndirib. Təcili kontrasepsiya təcavüz hallarına 

klinik müdaxilənin bir hissəsi kimi mövcud deyildi. 

Ayrı-seçkilik: Qadınlar formal olaraq kişilərlə eyni qanuni hüquqlara malik olsalar 

da, cəmiyyətdə və iş yerində ayrı-seçkilik problem olaraq qalıb. Dövlət Statistika 

Komitəsinin (DSK) məlumatına görə, məşğul qadınlara qarşı ayrı-seçkilik, o 

cümlədən əməkhaqqında ciddi fərqlər və işsizlik səviyyəsinin daha yüksək olması 

(bax: Bölmə 7.d., Məşğulluq və peşə ilə bağlı ayrı-seçkilik) kimi hallar olub. 

Gender əsaslı cinsi seçim: Ailə, Qadın və Uşaq Problemləri üzrə Dövlət 

Komitəsinin (AQUPDK) məlumatına görə, il ərzində ölkədə doğulan uşaqların 

cinsinə görə nisbəti hər 100 qıza 115 oğlan təşkil edib. Yerli ekspertlər gender əsaslı 

cinsi seçimin əsasən kənd yerlərində geniş yayıldığını bildiriblər. AQUPDK 

problem barədə məlumatlılığı artırmaq və onu aradan qaldırmaq üçün seminarlar və 

ictimai media kampaniyaları keçirib. 

Sistemli irqi və ya etnik zorakılıq və ayrı-seçkilik 

Konstitusiya irqindən, etnik mənsubiyyətindən, dinindən, dilindən, cinsiyyətindən, 

mənşəyindən, əmlak vəziyyətindən, peşəsindən, dini əqidəsindən, siyasi 

partiyalara, həmkarlar ittifaqı təşkilatlarına və ya digər ictimai birliklərə 

mənsubiyyətindən asılı olmayaraq hər kəsin hüquq və azadlıqlarının bərabərliyini 

təmin edir. İrqi, etnik mənsubiyyəti, dini, dili, cinsiyyəti, mənşəyi, dini əqidəsi, 

siyasi və sosial mənsubiyyətinə görə hüquq və azadlıqların məhdudlaşdırılması 

qadağandır. 

 

1991-ci ildə Azərbaycan və Ermənistan arasında sərhədlərin bağlanmasından sonra, 

xüsusilə də bütöv bir nəsil qarşı tərəflə qarşılıqlı əlaqə olmadan böyüdükcə, 

qızışdırıcı ritorika və nifrət nitqi getdikcə daha çox yayılıb. Vətəndaş cəmiyyəti 



 

fəalları bütöv bir nəslin ermənilərə qarşı nifrət nitqinə qulaq asaraq böyüdüyünü 

bildiriblər. Adları ermənicə olan şəxslər sərhəd-keçid məntəqələrində əlavə 

yoxlamaya məruz qalıb və bəzi hallarda ölkəyə buraxılmayıblar. 

Noyabrın 14-də "BBC News Azərbaycanca" Azərbaycanda "vətənpərvərlik 

kurikulumu" haqqında məlumat verib və bunun gənc tələbələr arasında nifrət yarada 

biləcəyindən narahatlığını ifadə edən ekspertlərə istinad edib. Məqalədə qeyd 

olunan narazılıq doğuran materiallar arasında 6-cı siniflər üçün Azərbaycan dili 

dərsliyi də var idi və bu dərslikdə "Balaca girovlar" adlı qısa hekayə var: 

"Quduzlaşmış ermənilər paslı kəlbətinlə oxumaq istəməyənlərin dilini dartıb 

qopardır, soyundurub ələ salırdılar." 

Prezident Əliyev yanvarın 30-da Azərbaycan Dövlət İnformasiya Agentliyinə 

(AZƏRTAC) müsahibəsində "Biz təkcə öz torpağımızı azad 

etmədik, biz regionu, Cənubi Qafqazı bu vəhşi xislətli qüvvələrdən təmizlədik", - 

deyə bildirib. 

BMT-nin İrqi ayrı-seçkiliyin aradan qaldırılması üzrə Komitəsi 22 sentyabr tarixli 

hesabatında "İnternet və sosial mediada, habelə ictimai xadimlər və dövlət rəsmiləri 

tərəfindən aparılan araşdırmalarda irqi nifrətin qızışdırılması və erməni milli və ya 

etnik mənşəli şəxslərə qarşı irqçi stereotiplərin təbliği, habelə bu cür əməllərə görə 

təhqiqatlar, cinayət təqibi, məhkumluq və sanksiyalar haqqında ətraflı məlumatın 

olmaması" ilə bağlı dərin narahatlığını ifadə edib. 

2021-ci ilin dekabrında Beynəlxalq Ədalət Məhkəməsi (BƏM) Ermənistan və 

Azərbaycanın İrqi ayrı-seçkiliyin bütün formalarının ləğv edilməsi haqqında 

Konvensiyanı pozduğu iddiası ilə bir-birlərinə qarşı məhkəmə işi qaldırmasına 

cavab olaraq müvəqqəti tədbirlər görüb. BƏM Azərbaycanla bağlı qərarında 

Ermənistanın tələb etdiyi bir çox müvəqqəti tədbirləri, o cümlədən Azərbaycanın 

2020-ci ilin payız döyüşləri zamanı və ya ondan sonra saxlanılan erməniləri 

zorakılıq və bədən xəsarətlərindən müdafiə etməli və onların təhlükəsizliyini və 

qanun qarşısında bərabərliyini təmin etməli olduğu barədə qərar qəbul edib. 

Məhkəmə qərar verib ki, hər iki ölkə "məhkəmə qarşısında mübahisəni ağırlaşdıra 

və ya uzada və ya həllini çətinləşdirə biləcək istənilən hərəkətdən çəkinməlidir". Hər 

iki ölkə həmçinin digər ölkədən milli və ya etnik mənşəli şəxslərə qarşı irqi nifrət və 

ayrı-seçkiliyin qızışdırılmasının və təşviqinin qarşısını almağa çağırılıb. (BƏM-in 

Azərbaycanın Ermənistana qarşı qaldırdığı məhkəmə işinə cavab olaraq verdiyi 

qərardad üçün bax: Ermənistan üçün İnsan Hüquqları Təcrübələri üzrə Ölkə 



 

Hesabatları). 

Uşaqlar 

Doğumun qeydə alınması: Uşaqlar doğulduqları və ya valideynlərinin vətəndaşı 

olduğu ölkənin vətəndaşlığını alırlar. Doğumun qeydə alınması xəstəxanalarda və 

ya klinikalarda gerçəkləşən doğuşlar üçün adi prosedur idi. Evdə doğulan bəzi 

uşaqların doğumu qeydə alınmayıb. 

Təhsil: Təhsil 17 yaşına çatana qədər məcburi, pulsuz və universal olsa da, 

yoxsulluğun hökm sürdüyü kənd yerlərində yaşayan çoxuşaqlı ailələr bəzən 

oğlanların təhsilinə daha çox üstünlük verir, qızları isə ev işlərini görmələri üçün 

evdə saxlayırlar. Sosial işçilər bəzi yoxsul ailələrin öz uşaqlarını məktəbə getmək 

əvəzinə işləməyə və ya dilənməyə məcbur etdiklərini bildiriblər. 

Etnik azlıq olan talış icmasının üzvləri talış dili dərsləri üçün kifayət qədər dərslik 

təmin edilmədiyini bildiriblər. 

Uşaq istismarı: Uşaqlara qarşı cinsi zorakılığa görə cinayət məsuliyyəti nəzərdə 

tutulur. Qanun uşaq əməyinin istismarına və uşaqlara qarşı digər istismar hallarına 

görə də cəza nəzərdə tutur. 

Uşaq nikahı, erkən və məcburi nikahlar: YUNİSEF-in 2021-ci ildə yaydığı 

"Dünyada uşaqların vəziyyəti" hesabatına görə, ölkədə qızların 11%-i 18 yaşına 

çatmamış ərə verilib. Erkən nikah problemi il ərzində də davam edib. Qanun yerli 

hakimiyyət orqanlarının icazəsi ilə qızların 18 və ya 17 yaşında nikaha daxil 

olmasını nəzərdə tutur. Qanunda həmçinin oğlanların 18 yaşında nikaha daxil ola 

biləcəyi bildirilir. Qafqaz Müsəlmanları İdarəsi (QMİ) İslam dininin diktə etdiyi 

minimum nikah yaşını 18 olaraq müəyyən edir. 

İl ərzində AQUPDK erkən nikahların qarşısını almaq məqsədilə müxtəlif tədbirlər 

təşkil edib. 

Qanun yetkinlik yaşına çatmayan uşaqla məcburi nikaha daxilolma cinayətinə görə 

külli miqdarda cərimə və ya 4 ilədək müddətə azadlıqdan məhrumetmə cəzası 

müəyyən edir. Dini nikah müqaviləsi əsasında nikaha daxil olan qızlarla bağlı 

vəziyyət xüsusi narahatlıq doğurub, çünki bu müqavilələr dövlət nəzarətinə tabe 

deyil və boşanma halında arvadın statusunu tanımaq hüququ vermir. 

 

Uşaqların cinsi istismarı: Uşaqların kommersiya məqsədli cinsi istismara cəlb 



 

edilməsi (uşağın əxlaqsız hərəkətlərə cəlb edilməsi) 8 ilədək azadlıqdan 

məhrumetmə ilə cəzalandırılır. Qanun pornoqrafiya, onun istehsalı, yayılması və ya 

reklamını qadağan edir və təqsirli bilinənlər 3 il müddətinə azadlıqdan məhrumetmə 

ilə cəzalandırılır.  Razılığa əsasən cinsi əlaqə üçün minimum yaş 16-dır.  Təcavüzə 

görə təqsirli bilinmə qanunla 3 ilə qədər həbs cəzası ilə cəzalandırılır. Bəzi vətəndaş 

cəmiyyəti nümayəndələri oğlan və qızların bəzən kommersiya məqsədli cinsi 

istismara məruz qaldıqlarını bildiriblər. Hakimiyyət orqanları uşaq pornoqrafiyasına 

və yetkinlik yaşına çatmayanların cinsi istismarına qarşı qanunları tətbiq ediblər. 

Antisemitizm 

Ölkənin yəhudi icmasının 20.000 ilə 30.000 arasında olduğu təxmin edilirdi. 

Antisemitizm hadisələri barədə məlumat qeydə alınmayıb. 

İnsan alveri 

Bax: ABŞ Dövlət Departamentinin İnsan alveri ilə bağlı Hesabatı, burada: 

https://www.state.gov/trafficking-in-persons-report/. 

Cinsi oriyentasiya, cinsi kimlik və ya ifadə və ya cinsi xüsusiyyətlərə 

əsaslanan zorakılıq, cinayətkarlıq və digər sıxışdırılma halları 

Kriminallaşdırma: Hökumət 2000-ci ildə eynicinsli davranışları 

dekriminallaşdırıb, lakin LGBTQI+ fəallarının qanunsuz saxlanılması da daxil 

olmaqla ayrı-seçkilik davam edib. 

LGBTQI+ şəxslərə qarşı zorakılıq: LGBTQI+ şəxslərə, xüsusən də 

transgenderlərə qarşı zorakılıq və ayrı-seçkilik hallarının artması barədə məlumatlar 

var. Yerli QHT-dən bildirilib edib ki, bir çox hallarda hakimiyyət LGBTQI+ 

icmasına hücumlara görə məsuliyyət daşıyanları araşdırmayıb və ya 

cəzalandırmayıb. 

Fevralın 22-də LGBTQI+ fəalı Əvəz Hafizli əmisi oğlu tərəfindən öldürülüb. Əmisi 

oğlu Hafizlinin başını və cinsiyyət orqanını kəsib, meyitini hissələrə ayırıb. Vətəndaş 

cəmiyyəti fəalları bunu "namus üstündə qətli" adlandırıblar. Qətl, əmisi oğlu 

Hafizlidən gey olmaq "yolundan dönməyi" tələb etdikdən sonra aralarında yaranan 

mübahisə zəminində törədilib. O, qətldə təqsirli bilinib və iyulun 29-da 9 il 6 ay 

müddətinə azadlıqdan məhrum edilib. 

https://www.state.gov/trafficking-in-persons-report/


 

Məhkəmə iclasları ümumən ictimaiyyət üçün açıq olsa da, LGBTQI+ fəallarına bu iş 

üzrə mütəmadi olaraq proseslərə giriş qadağan edilib. Məhkəmə bu əməli "qərəz 

motivi" hesab etməyib ki, bu da qanuna əsasən cəzanın ən yüksək həddini ikiqat 

artıran ağırlaşdırıcı amildir. LGBTQI+ şəxslərə qarşı ailədə zorakılıq, o cümlədən 

onların iradəsinə zidd olaraq ailə üzvləri tərəfindən saxlanılması ilə bağlı digər 

məlumatlar da var. LGBTQI+ şəxslərə qarşı nifrət nitqi və sosial mediada şəxsi 

hesablarda düşmənçilik xarakterli paylaşımlar davam edib. 

İl ərzində AİHM 2017-ci ildə LGBTQI+ icmasına yönəlik polis reydləri ilə bağlı 

2019-cu ildə başladılmış rəsmi araşdırmanı davam etdirib. Reydlər homoseksual və 

ya biseksual olduğu güman edilən 83-dən çox kişinin həbsinə və saxlanılmasına, 

həmçinin transgender qadınların həbsinə və saxlanılmasına səbəb olub. Media 

qurumları və hüquq müdafiəçiləri polisin saxlanılanlardan rüşvət və digər 

homoseksual kişilərlə bağlı məlumat almaq üçün onları döyərək elektrik cərəyanına 

məruz qoyduğunu bildiriblər. Saxlanılanlar 30 sutkaya qədər inzibati həbs, 200 

manatadək (118 ABŞ dolları) məbləğdə cərimə və ya hər ikisinə məhkum edildikdən 

sonra sərbəst buraxılıblar. 

Ayrı-seçkilik: Ayrı-seçkiliyə qarşı mübarizə haqqında qanunlar mövcuddur, lakin 

cinsi oriyentasiya, cinsi kimlik və ya ifadə və ya cinsi xüsusiyyətlər əsasında ayrı-

seçkilikdən müdafiə təmin etmir. 

Fəallar bildiriblər ki, LGBTQI+ şəxslərin cinsi oriyentasiyası və ya cinsi kimliyi 

məlum olduqda, onlar işəgötürənlər tərəfindən müntəzəm olaraq işdən çıxarılıblar. 

LGBTQI+ şəxslər sosial stiqma və ya qisas qorxusu səbəbindən hüquq mühafizə 

orqanlarına ayrı-seçkilik və ya pis rəftarla bağlı rəsmi şikayət verməkdən 

ümumiyyətlə imtina ediblər. Fəalların bildirdiyinə görə, polis çox vaxt LGBTQI+ 

şəxslərə qarşı törədilən cinayətləri araşdırmaqdan imtina edib. 

Hərbi xidmətə çağırış üçün tibbi müayinə zamanı LGBTQI+ kimi tanınan və ya 

qəbul edilən kişilərin bəzən anal müayinədən keçirildiyi, daha sonra isə "ruhi 

xəstəlik" səbəbi ilə hərbi xidmətdən kənarlaşdırıldığı barədə məlumatlar var. 

Cinsiyyətin qanunla tanınmasının mümkünlüyü: Hökumət fərdlərə qanuni və 

şəxsiyyəti təsdiq edən sənədlərdə gender şəxsiyyəti işarələrini öz cinsi kimliklərinə 

uyğunlaşdırmaq üçün dəyişdirməyə icazə vermir. 

 

Xüsusilə LGBTQI+ şəxsləri hədəf alan qeyri-ixtiyari və ya məcburi tibbi və ya 

psixoloji təcrübələr: LGBTQI+ şəxslərə qarşı sosial və mədəni düşmənçilik 



 

nəticəsində bir çox LGBTQI+ şəxslər zorakılıq, resurslardan və mənzildən 

məhrumetmə və ya digər məcburetmə üsulları vasitəsilə ailə və qohumlarının 

LGBTQI+ kimliklərini inkar etmələri üçün təzyiqlərlə üzləşiblər (bax: LGBTQI+ 

şəxslərə qarşı zorakılıq). Səhiyyə Nazirliyinin homoseksuallığın xəstəlik 

olmadığını bildirməsinə baxmayaraq, LGBTQI+ icmasının üzvləri psixoloqların və 

psixiatrların LGBTQI+ şəxsiyyətini patolojiləşdirməyə davam etdiklərini və 

LGBTQI+ şəxslərin cinsi oriyentasiyasını və cinsi kimliyini və ya ifadəsini 

dəyişdirməyə cəhd etdiklərini bildiriblər. 

İfadə, birləşmək və ya sərbəst toplaşmaq azadlıqlarının məhdudlaşdırılması:  

Heç bir konkret hal məlum deyildi, lakin LGBTQI+ məsələləri üzrə birbaşa və ya 

dolayısı ilə işləyən təşkilatlar və ya şəxslər hakimiyyət orqanları tərəfindən 

məhdudlaşdırıldığını və əngəlləndiyini bildiriblər. İyun ayında LGBTQI+ fəalları 

son 8 ildə ilk dəfə mətbuat konfransı keçirərək, LGBTQI+ şəxslərə qarşı törədilən 

nifrət cinayətlərini sadalayıblar. Paytaxtda LGBTQI+ şəxslər üçün nəzərdə tutulan 

bəzi məkanlar var, lakin polisin təqibi onların birləşmək və toplaşmaq azadlığını 

məhdudlaşdırıb. 

Əlilliyi olan şəxslər 

Qanun fiziki, duyğu, əqli və zehni qüsurları olan şəxslərə qarşı ayrı-seçkiliyi 

qadağan edir, lakin hökumət bu müddəaları effektiv şəkildə tətbiq etməyib. Qanun 

təhsilə, məşğulluğa, sosial müdafiəyə və ədalətə, siyasi həyatda iştirak hüququna 

çıxışın yaxşılaşdırılmasını tələb edir. Yerli ekspertlər qeyd ediblər ki, ümumilikdə 

qanunun icrası qənaətbəxş olmayıb, əlilliyi olan şəxslər problemlərlə üzləşməyə 

davam edib. 

İyulun 1-də "Əlilliyi olan şəxslərin hüquqları haqqında" Qanuna dəyişikliklər 

qüvvəyə minib. Dəyişikliklər əlilliyi olan şəxslər üçün mövcud kateqoriyaları ləğv 

edir və bədən funksionallığının faizindən asılı olaraq əlilliyin müəyyənləşdirilməsi 

sistemini tətbiq edir. 

Əlilliyi olan uşaqların xəstə olduğuna və digər uşaqlardan ayrılaraq müəssisələrə 

yerləşdirilməsinə ehtiyac duyulduğuna dair ümumi bir inanc var idi. 2020-ci ildə 

yerli QHT-lərdən biri 6000-10000 arası əlilliyi olan uşağın ayrı-ayrı təhsil 

müəssisələrinə çıxışının olduğunu, qalanlarının isə evdə təhsil aldığını və ya 

ümumiyyətlə təhsil almadığını bildirib. Dünya Bankı ölkədə təxminən 56.000 əlil 

uşağın olduğunu bildirir. Təhsil Nazirliyi və Əmək və Əhalinin Sosial Müdafiəsi 



 

Nazirliyi əlilliyi olan uşaqların ümumtəhsil siniflərinə, xüsusən də ibtidai təhsil 

pilləsinə cəlb olunmasının təkmilləşdirilməsi istiqamətində səylərini davam 

etdiriblər. 

Qanun ictimai və digər binaların əlilliyi olan şəxslər üçün əlçatan olmasını tələb edir. 

Bəzi binalar, o cümlədən təhsil müəssisələri istifadəyə verilsə də, bu hüquq tam 

həyata keçirilməyib. İnformasiya və kommunikasiya texnologiyaları (İKT) və əksər 

binalar əlilliyi olan şəxslər üçün əlçatan olmayıb. Zehni və digər əlilliyi olan şəxslər 

üçün müəssisələrdə şərait müxtəlif olub. İxtisaslı kadrlar, avadanlıq və təchizat 

bəzən çatışmayıb. Sentyabrın 5-də Bakı məhkəməsi "Mehnur" Loqopedik 

Reabilitasiya Mərkəzinin direktoru və bir neçə əməkdaşını əksəriyyəti zehni və ya 

fiziki qüsurlu uşaqlara hücum etməkdə və onları döyməkdə ittiham edib. Etibarlı 

media mənbələrində uzun müddət Mərkəzdə uşaqların sistematik şəkildə zorakılığa 

məruz qaldığı iddia edilib. 

Sosial zorakılıq və ya ayrı-seçkiliyin digər formaları 

Vətəndaş cəmiyyəti nümayəndələri İİV və QİÇS-ə yoluxmuş şəxslərə qarşı ayrı-

seçkiliyin bütün cəmiyyətdə üstünlük təşkil etdiyini bildiriblər.  Hökumət 

LGBTQI+ icmasına təsir edən sağlamlıq problemləri ilə məşğul olan QHT-ni 

maliyyələşdirməyə davam edib. 

Bölmə 7. İşçilərin hüquqları 

a. Birləşmək azadlığı və kollektiv sövdələşmə hüququ 

Qanun müstəqil həmkarlar ittifaqları yaratmaq və onlara üzv olmaq hüququnu 

təmin edir. Uniformalı hərbi qulluqçuların, polisin və idarə heyətinin həmkarlar 

ittifaqlarına qoşulması qadağandır. Qanun işçilərin kollektiv sövdələşmə 

hüququnu təmin etsə də, həmkarlar ittifaqları əməkhaqqı səviyyələri və iş şəraiti 

ilə səmərəli danışıqlar apara bilməyiblər, çünki hökumətin təyin etdiyi şuralar 

böyük dövlət şirkətlərini idarə edirdi və dövlət işçiləri üçün əməkhaqqı təyin 

edirdi. 

Qanun özəl sektor işçilərinin əksəriyyətinə qanuni tətillər keçirmək hüququnu 

təmin edir, lakin dövlət qulluqçularının tətil etməsini qadağan edir. Tətil etməsi 

qadağan edilən işçilər kateqoriyalarına icra və qanunvericilik hakimiyyətinin 

yüksək vəzifəli şəxsləri, hüquq mühafizə orqanlarının əməkdaşları, məhkəmə 

işçiləri, yanğınsöndürənlər, səhiyyə, elektrik enerjisi, su təchizatı, telefon, dəmiryol 



 

və hava hərəkətini idarə edən işçilər daxildir. 

Qanun həmkarlar ittifaqları və əmək fəallarına qarşı ayrı-seçkiliyi qadağan edir və 

həmkarlar ittifaqında fəaliyyətinə görə işdən çıxarılan işçilərin işə bərpasını tələb 

edir. Qanun həmçinin tətil edənlərə qarşı işdən çıxarılma və ya əvəzlənmə kimi 

cəzalandırma üsullarını da qadağan edir. İctimai nəqliyyatın işini pozmaqda təqsirli 

bilinən tətil edən işçilər 3 ilə qədər həbs cəzası ala bilərlər. 

Hökumət birləşmək azadlığı, tətil etmək və ya kollektiv sövdələşmə hüquqları ilə 

bağlı qanunları effektiv şəkildə tətbiq etməyib. Qanun pozuntularına görə verilən 

cəzalar mülki hüquqlardan məhrumedilmə ilə bağlı digər qanunlara əsasən verilən 

cəzalardan sayca az olub. Qanunu pozanlara qarşı cəzalar nadir hallarda tətbiq 

edilib. İnzibati və məhkəmə prosedurları uzun sürən ləngimələrin və şikayətlərin 

predmeti olub. 

Aprelin 21-də qida çatdırılması tətbiqi Wolt ilə işləyən müstəqil müqaviləli 

kuryerlər tətbiqin ödəmə planında planlaşdırılan dəyişikliklərə etiraz etmək üçün 

bir neçə günlük tətil keçiriblər. Bir neçə kuryer tətildə iştirak etdikləri üçün işdən 

çıxarıldıqlarını iddia edir. 

Sentyabr ayında keçirilən analoji tətil zamanı təşkilatçılar bir neçə sürücünün 

tətildə iştirakına görə işdən çıxarıldığını və ən azı bir təşkilatçının rayon polis 

şöbəsinə məlumat verməsinin tələb olunduğunu iddia ediblər. Həmkarlar 

ittifaqlarının əksəriyyəti müstəqil deyildi və bəzi jurnalist ittifaqları istisna 

olmaqla, böyük əksəriyyəti hökumətlə sıx bağlı olaraq qalıb. Azərbaycan 

Həmkarlar İttifaqları Konfederasiyası (AHİK) ölkədə yeganə həmkarlar ittifaqları 

konfederasiyası idi. AHİK müstəqil təşkilat kimi qeydiyyatdan keçsə də, 

hökumətlə sıx bağlı idi. AHİK 26 sektorda 1,1 milyon üzvü təmsil etdiyini 

bildirib. Artan bürokratik nəzarət ittifaqlar yaratmaq və həmkarlar ittifaqı 

fəaliyyətini həyata keçirmək hüququnu məhdudlaşdırıb. Həm yerli, həm də 

beynəlxalq QHT-lər iddia ediblər ki, əksər sənaye sahələrində çalışan işçilər öz 

hüquqlarından əsasən xəbərsizdirlər və bu hüquqlardan istifadə edəcəkləri və ya 

şikayət verəcəkləri təqdirdə qisasla üzləşəcəklərindən qorxurlar. Bu, xüsusilə 

dövlət sektorunda çalışan işçilər üçün keçərli idi.  Həmkarla ittifaqlarının 

rəhbərləri və üzvləri tez-tez qısnama və həbslərlə üzləşiblər. 

Kollektiv sövdələşmələrə çox vaxt formallıq kimi yanaşılıb və onlar icra 

olunmayıb. Əmək qanunvericiliyi bütün işçilərə və müəssisələrə şamil edilsə də, 

hökumət çoxmillətli müəssisələri ondan azad edən ikitərəfli sazişlər ətrafında 



 

danışıqlar apara bilər. Məsələn, neft və qaz sektorunda hasilatın pay bölgüsü 

haqqında sazişlər daxili qanunvericiliyi əvəz edir və çox vaxt işçilərin həmkarlar 

ittifaqında iştirakı ilə bağlı müddəaları əhatə etmir. Qanun işəgötürənlərin 

kollektiv sövdələşmə prosesinə mane olmasını qadağan etsə də, işəgötürənlər 

subpodrat müqavilələrinin bağlanması və qısamüddətli əmək müqavilələrindən 

istifadə kimi kollektiv sövdələşmələrin effektivliyini azaldan fəaliyyətlərlə 

məşğul olublar. Məsələn, Azərbaycan Respublikası Dövlət Neft Şirkəti 

(SOCAR) işçiləri həssas vəziyyətə salan və öz hüquqlarını müdafiə etmək 

istəyini azaldan 1 illik əmək müqavilələrindən istifadə edib. 

Dövlət neft şirkətinin 50.000 işçisinin Neft və Qaz Sənayesi İşçiləri Həmkarlar 

İttifaqına mənsub olmaları tələb olunurdu və rəhbərlik həmkarlar ittifaqına üzvlük 

haqlarını əməkhaqqından avtomatik olaraq tuturdu. Formal iqtisadiyyatda 

üstünlük təşkil edən dövlət müəssisələrinin bir çoxu həmkarlar ittifaqına üzvlük 

haqlarını işçilərin əməkhaqqından tutub, lakin üzvlük haqlarını həmkarlar ittifaqı 

hesablarına köçürməyiblər. İşəgötürənlər neft işçilərinin həmkarlar ittifaqı 

təşkilatının idarə edilməsi ilə bağlı "inzibati xərclər" üçün toplanan haqların 

dörddə-birini rəsmi şəkildə tutublar. Həmkarlar ittifaqlarının və onların üzvlərinin 

işəgötürənlərin onların üzvlük haqlarını necə xərclədiyini araşdırmaq imkanı yox 

idi. 

b. Məcburi əməyin qadağan edilməsi 

Qanun müharibə halları və ya dövlət orqanının nəzarəti altında məhkəmə qərarının 

icrası halları istisna olmaqla, məcburi əməyin bütün formalarını qadağan edir və 

buna görə cinayət məsuliyyətinə cəlb edir. Qanun pozuntularına görə cəzalar, o 

cümlədən azadlıqdan məhrumetmə, analoji cinayətlərə görə verilən cəzalara uyğun 

olub. Hökumət qanunu effektiv şəkildə tətbiq etməyib. Qismən bütün müntəzəm və 

elan edilməmiş əmək yoxlamalarına moratorium qoyulması səbəbindən resurslar və 

yoxlamalar qeyri-adekvat idi. 

Qanunun geniş müddəaları müəyyən edilmiş siyasi, sosial və ya iqtisadi sistemə 

ideoloji cəhətdən zidd olan siyasi baxışların və ya dünyagörüşlərin ifadə edilməsinə 

görə cəza olaraq məcburi əməyə cəlbolunmanı nəzərdə tutur. Həmçinin bax: ABŞ 

Dövlət Departamentinin İnsan alveri ilə bağlı Hesabatı, burada: 

https://www.state.gov/trafficking-in-persons-report/. 

c. Uşaq əməyinin qadağan edilməsi və minimum məşğulluq yaşı 

https://www.state.gov/trafficking-in-persons-report/
https://www.state.gov/trafficking-in-persons-report/


 

Bax: Əmək Departamentinin Uşaq əməyinin ən pis formalarının qadağan edilməsi 

haqqında araşdırma nəticələri, burada: 

https://www.dol.gov/agencies/ilab/resources/reports/child-labor/findings/. 
 

d. Məşğulluq və peşə ilə bağlı ayrı-seçkilik 

Qanun irq, din, milli mənşə, rəng, cinsiyyət (hamiləlik daxil olmaqla), etnik 

mənsubiyyət, əlillik, yaş və İİV və ya QİÇS statusuna görə məşğulluq və peşə ilə 

bağlı ayrı-seçkiliyi qadağan edir, lakin hökumət bütün hallarda qanunu effektiv 

şəkildə tətbiq etməyib.  Məşğulluqla bağlı ayrı-seçkiliyə görə qanuni cəzalar 

müxtəlif maddələrə və qanunlara əsasən nəzərdə tutulur, lakin fərqli xarakter daşıyır 

və mülki hüquqlarla bağlı digər qanunlara uyğun gəlmirdi. Qanunu pozanlara qarşı 

cəzalar bəzi hallarda tətbiq edilib. Qanun qadınları 38 sənaye sahəsində 678 peşə 

üzə işləməkdən istisna edir ki, bunlar da mahiyyət etibarilə təhlükəli sayılan 

peşələrdir. Bu vəzifələrin bir çoxu qadınların eyni sənaye sahəsində tutmasına icazə 

verilən vəzifələrdən daha yüksək rütbəli və daha yaxşı maaşlı vəzifələr olub. 

Qadınlara həmçinin kişilər kimi gecə növbəsində işləməyə icazə verilməyib. 

Ödənişli atalıq məzuniyyəti üçün təminat olmadığından və uşağa qulluğa görə 

məzuniyyət dövrləri pensiya müavinətlərində nəzərə alınmadığından, qadınların 

əmək fəaliyyətində iştirak etmək qabiliyyəti uşağa qulluqla qeyri-mütənasib şəkildə 

yüklənib (bax: Bölmə 6, Qadınlar). Qanun qaçqın və ya vətəndaşlığı olmayan 

statusuna görə ayrı-seçkiliyə qarşı açıq şəkildə müdafiə təmin etməsə də, bu statusu 

daşıyan şəxslər ayrı-seçkiliyə qarşı mübarizədə "başqa kateqoriya"ya aiddir və əmək 

məcəlləsinin digər hissələrində qeyd olunur. Azərbaycanın əmək qanunvericiliyində 

cinsi oriyentasiya və ya cinsi kimlik üçün nəzərdə tutulan müdafiə yoxdur. 

İşəgötürənlər ümumiyyətlə əlilliyi olan şəxsləri işə götürməkdə tərəddüd ediblər və 

iş yerinə çıxış imkanı məhdud olub. LGBTQI+ şəxslərin bildirdiyinə görə, 

məşğulluq və peşə ilə bağlı ayrı-seçkilik halları cinsi oriyentasiya ilə bağlı da baş 

verib. Qadınlar yüksək səviyyəli işlərdə, o cümlədən yüksək biznes vəzifələrində 

az təmsil olunublar. 

Ənənəvi təcrübələr qadınların kənd yerlərində iqtisadi imkanlara çıxışını 

məhdudlaşdırıb. Dövlət Statistika Komitəsinin məlumatına görə, 2021-ci ildə 

qadınların orta aylıq əməkhaqqı kişilərin orta aylıq əməkhaqqının 64,8%-ni təşkil 

edib. 

Gender ekspertlərinin fikrincə, iş yerində gender əsaslı qısnama problem olaraq 

qalıb. 

https://www.dol.gov/agencies/ilab/resources/reports/child-labor/findings/


 

e. Təhlükəsiz əmək şəraiti 

Əməkhaqqı və iş saatları haqqında qanunlar: Ölkədə minimum əməkhaqqı 

yoxsulluq səviyyəsindən (yaşayış minimumundan) yüksək olub. Ekspertlər dövlət 

işəgötürənlərinin formal sektorda minimum əməkhaqqı qanununa əməl etdiyini 

bildiriblər. Qanun cinsiyyətindən, yaşından və ya digər təsnifatdan asılı olmayaraq 

bərabər iş üçün bərabər ödəniş tələb edir, hərçənd qadınların maaşı kişilərdən geri 

qalıb. 

Qanunda 40 saatlıq iş həftəsi nəzərdə tutulur. Təhlükəli peşələrdə çalışan işçilər 

həftədə 36 saatdan çox işləyə bilməzlər. Beynəlxalq şirkətlər ümumiyyətlə bunu 

təmin etsə də, yerli şirkətlərin əlavə iş üçün qanunla tələb olunan ödəmələri verib-

verməməsi barədə məlumat mövcud deyildi. İş vaxtından artıq işə məcbur edilməklə 

bağlı qadağa yoxdur. Qanun xarici və azərbaycanlı işçilərə bərabər hüquqlar verir. 

Əməyin mühafizəsi və Təhlükəsizlik texnikası: İşəgötürənlərin riayət etmədiyi 

məlum olsa da, Əməyin mühafizəsi və Təhlükəsizlik texnikası (ƏMTT) standartları 

əsas sənaye sahələri üçün uyğundur. Müəssisə sahibi və ya işəgötürən əməyin 

mühafizəsi və təhlükəsizlik texnikası standartlarına riayət etmək məsuliyyəti 

daşıyır. Tikinti və neft-qaz sektorlarında təhlükəsiz əmək şəraitinin təmin 

edilməməsi problem olaraq qalıb. İşçilər öz işlərinə təsir etmədən əməyin 

mühafizəsi və ya təhlükəsizlik texnikası üçün təhlükə yaradan vəziyyətlərdən kənar 

qala bilməzlər. 

Rəsmi statistikaya görə, il ərzində 30 işçi iş yerində dünyasını dəyişib ki, onlardan 

9-u neft-qaz sektorunda çalışanlar olub. 

Əməkhaqqı, iş saatları və ƏMTT-nin tətbiqi: Əmək və Əhalinin Sosial 

Müdafiəsi Nazirliyi (ƏƏSMN) minimum əməkhaqqı, əlavə iş vaxtı və ƏMTT 

haqqında qanunların icrasından məsuldur. Müfəttişlərin sayı uyğunluğu təmin 

etmək üçün yetərli deyildi və müfəttişlərin yerlərdə müntəzəm və ya elan 

olunmamış təftişlər aparmaq səlahiyyəti yox idi. Müfəttişlər şikayətlərə cavab 

olaraq əmək qanunvericiliyinə riayət olunmasına "kabinet baxışı" keçirə və bu 

proses vasitəsilə aşkar edilmiş pozuntulara görə sanksiyalar tətbiq edə bilərdilər. 

Korrupsiyaya qarşı mübarizə və biznesin stimullaşdırılması məqsədilə 2015-ci ildə 

planlı və elan olunmamış əmək təftişlərinə moratorium qoymağa başlayan hökumət 

bunu il boyu da davam etdirib. Müfəttişlərə şikayətləri araşdırmaq üçün 

işəgötürənlərdən və işçilərdən məlumat tələb etməyə icazə verilsə də, şikayətə 



 

cavab olaraq iş yerində təftişlər nəzərdə tutulmayıb. Nazirlik tərəfindən 1664 əmək 

qanunvericiliyi pozuntusu müəyyən edilib. 

Hökumət təhlükəsiz əmək şəraiti haqqında qanunları, o cümlədən əməkhaqqı və iş 

saatları haqqında qanunları, əməyin mühafizəsi və təhlükəsizlik texnikası haqqında 

qanunları, əsasən iş yerlərində təftişlərə moratoriumun müddətinin uzadılması 

səbəbindən effektiv şəkildə tətbiq etməyib. Cərimələr oxşar cinayətlərə görə verilən 

cərimələrə uyğun olmayıb. Hökumət qanun pozuntuları barədə xəbərdar olduqda 

cərimələr tətbiq etməyə meylli olub; lakin yerində təftişlər aparılmadığından, bir 

çox qanun pozuntuları qeydə alınmamış ola bilər. 

Əmək və Əhalinin Sosial Müdafiəsi Nazirliyi yanında Dövlət Əmək 

Müfəttişliyi Xidməti tərəfindən aparılan əmək şəraitinin təftişi moratorium 

səbəbindən zəif və səmərəsiz olub. Yerli insan hüquqları qrupları, o cümlədən neft 

sektorunda çalışan işçilərin hüquqlarının müdafiəsi ilə məşğul olan Neftçilərin 

Hüquqlarını Müdafiə Təşkilatı İctimai Birliyi, işəgötürənlərin, xüsusən də xarici 

neft şirkətlərinin heç də həmişə xarici və yerli işçilərə eyni münasibət 

göstərmədiyini iddia edib. Məlumata görə, xarici neft şirkətlərinin yerli işçiləri çox 

vaxt daha az maaş alıb və müqaviləsiz və ya özəl tibbi sığorta olmadan işləyiblər. 

Xarici neft şirkətlərinin bəzi yerli işçiləri əmək qanunvericiliyinin pozulması 

halları barədə məlumat verərək, əlavə iş vaxtından artıq işə görə ödəniş ala və 

məzuniyyət götürə bilmədiklərini bildiriblər. 

Qeyri-formal sektor: Əksər hesablamalara görə, iqtisadiyyatın, xüsusən də xidmət 

və tikinti sektorunun 30-40%-i qeyri-formal sektorun payına düşüb. Qeyri-formal 

işçilər əməkhaqqı, iş saatları və ƏMTT haqqında qanunlar və təftişlərdə əhatə 

olunur, lakin bu qanunlara ümumilikdə məhəl qoyulmayıb. 


